
Firman Allah 4 (Al-Tawbah (9):18)

“Hanyasanya yang layak memakmurkan (menghidupkan) masjid-
masjid Allah itu ialah:

(1) orang-orang yang beriman kepada Allah dan hari akhirat,
serta
(i1) mendirikan sembahyang dan menunaikan zakat, dan

(iii) tidak takut melainkan kepada Allah,

(dengan adanya sifat-sifat yang tersebut), maka adalah diharapkan

mereka menjadi dari golongan yang mendapat petunjuk.”



DEDIKASI

Kepada semua umat Rasulullah 4 dan hati-hati yang merindui

rumah-rumah Allah

Kepada kedua ayahanda dan bonda: Hj Jalil Omar and Hapisah

Ismail, dan seluruh ahli keluarga

Kepada isteri yang dikasihi: Suraiya Osman, serta anak-anak yang
tercinta: Abdurrahman al-Munib, Maryam al-Safiyyah, Sara al-
Ameena, Ibtisam al-Nafeesa dan Muhammad al-Habib

Semoga kita semua digolongkan di kalangan mereka yang
mengimarahkan masjid serta mendapat kemuliaan ahli-ahli masjid di
sisi Allah 4%

Segala puji bagi Allah 4% yang telah menjadikan masjid sebagai
sebaik-baik tempat di atas muka bumi ini serta memuliakan orang-

orang yang mengimarahkannya di dunia ini dan di Akhirat nanti.

Selawat dan salam kami panjatkan buat junjungan serta penghulu
umat ini, Nabi Muhammad #, Kekasih Allah dan Rasul-Nya, Hamba
Allah yang paling mulia di sisi Allah, juga ke atas ahli keluarga dan

para sahabat Baginda &%, serta seluruh para muslimin dan muslimat

yang sentiasa berulang-alik ke masjid-masjid, memuliakannya dan

menjaga adab-adabnya.

Buku yang diberkati ini — insha Allah — adalah merupakan satu lagi
hasil usaha dan buah tangan Dr. Abdullaah Jalil “Penuntut IImu”
dalam berkhidmat kepada dunia ilmu Islam khususnya ilmu hadith
mawdu’i. Buku ini menghimpunkan 40 hadith utama berkenaan
kemuliaan masjid, keutamaan orang-orang yang sentiasa berulang-
alik ke masjid, beribadah di dalamnya dan adab-adab penting

berkaitannya.

Ia amat sesuai untuk dijadikan rujukan buat semua umat Islam
kerana masjid adalah sebuah institusi yang sangat asas dan penting
dalam kehidupan mereka. Kekuatan masyarakat Islam dan

kerukunan sesama mereka di suatu kawasan dapat dinilai



berdasarkan kekuatan institusi masjid dan surau di kawasan tersebut.
Masjid bukan sahaja berfungsi sebagai pusat ibadah, bahkan lebih
dari itu, masjid menjalankan pelbagai fungsi sosial, kebajikan,
pendidikan dan ekonomi serta keusahawanan.

Pihak kami berharap agar buku ini dapat memberi manfaat kepada
semua pembaca dan umat Islam. Akhir kata dari kami: Semoga Allah
4 menjadikannya sebagai sumber kebaikan dan kebajikan bagi

semua yang terlibat dan mengambil manfaat daripadanya.

Segala pujian hanyalah bagi Allah 4.

Penerbit Wisdom Publication, Nilai, Negeri Sembilan.

27 Ramadan 1441H bersamaan 20 Mei 2020.

PRAKATA PENGARANG

Segala puji bagi Allah 4, Yang Maha Pemurah, lagi Maha
Mengasihani. Selawat dan salam dipanjatkan kepada Penghulu Nabi
dan Rasul - Saidina Muhammad #, ahli keluarga dan para sahabat

Baginda &%, serta buat semua yang mengikut Shariat Baginda % dan

berjalan di atas Sunnah Baginda % sehingga ke Hari Kiamat,

3o Gl

Buku ini adalah merupakan satu usaha kecil daripada penulis untuk
menghimpunkan hadith-hadith Rasulullah # berkaitan dengan
masjid secara khusus sama ada dari sudut kemuliaannya dan adab-
adabnya. Edisi ini adalah merupakan edisi pertama buku ini yang
dibuat dalam bentuk PDF bagi memudahkan pihak yang berminat
memperolehinya dan menyimpannya. Penulis juga memberikan
kebenaran kepada mana-mana pihak yang ingin mencetak edisi ini
bagi tujuan peribadi, pengajian mahupun komersial. Semoga Allah
memberikan ganjaran kepada mana-mana pihak yang berusaha
untuk menyebarkan sabdaan Rasulullah # yang terkandung di dalam

buku ini.

Draf PDF ini pada mulanya diusahakan oleh penulis bersempena
dengan Majlis Solat Hajat, Doa Selamat dan Jamuan Kesyukuran bagi
pembinaan Masjid Nilai Impian — tempat tinggal penulis — yang
diadakan pada 15 Februari 2020 di Surau Firdaus, Nilai Impian.
Namun kerana kekangan dan hambatan masa serta tugas, penulis
tidak sempat untuk menyempurnakannya pada tarikh yang

dicadangkan tersebut pada peringkat awal. Kemudian penulis cuba
untuk menyempurnakannya pada malam Nisfu Sha’ban 1441H,
namun masih belum sempat juga. Kini, Alhamdulillah, edisi pertama
PDF buku ini telah dapat disempurnakan dan diagihkan pada malam
27 Ramadan 1441H.

Semoga Allah mengampunkan kesalahan dan kekurangan di dalam
usaha menerbitkan buku ini serta menerimanya sebagai satu amalan
soleh yang diterima olehNya dan menjadikannya bermanfaat buat

penulis, ahli keluarga penulis dan seluruh umat Islam.

“Penuntut Ilmu”, Dr. Abdullaah Jalil,
Rhu Renggeh, Terengganu.

27 Ramadan 1441H bersamaan 20 Mei 2020M.

PENDAHULUAN

-

Dengan Nama Allah, Yang Maha Pemurah (Luas RahmatNya), lagi
Yang Maha Mengasihani (Yang Mengkhususkan RahmatNya Bagi
Sesiapa Yang Dia Kehendaki).

Segala puji bagi Allah 4, yang menjadikan masjid sebagai tempat-
tempat limpah kurniaan rahmatNya dan menyediakan pelbagai

ganjaran bagi mereka yang mengimarahkannya.

Selawat dan salam dipanjatkan kepada Penghulu Nabi dan Rasul
Saidina Muhammad #, ahli keluarga dan para sahabat Baginda ¢,

serta buat semua yang mengikut Shariat Baginda # dan berjalan di

atas Sunnah Baginda % sehingga ke Hari Kiamat,

\

.}0/ @

e Lo

2%

Masjid adalah salah satu tempat yang paling penting dan mulia dalam
kehidupan seorang Muslim. Ia adalah tempat turunnya rahmat Allah
dan hati-hati orang beriman itu sentiasa rindu untuk ke sana.
Kemuliaan dan kepentingan masjid di dalam Islam adalah sangat
jelas berdasarkan nas-nas al-Qur’an dan al-Sunnah serta riwayat

kehidupan Rasulullah # dan para Sahabat .

Masjid pertama yang dibina oleh Rasulullah # adalah ketika Baginda
4 mula-mula tiba di perkampungan Bani ‘Amr Bin ‘Awf di Quba’
dalam perjalanan Hijrah Baginda #% ke Madinah. Baginda # tidak

menangguhkan penubuhan masjid sehingga Baginda % tiba di

1



Madinah, tetapi Baginda # terus membina masjid yang pertama
apabila Baginda # tiba di Quba’. Peristiwa masjid yang pertama
dibina oleh Baginda # ini dirakamkan di dalam al-Qur’an. Peristiwa
ini juga membuktikan kepentingan masjid di dalam kehidupan

masyarakat Islam.

Bahkan Allah # menyifatkan orang-orang yang mengimarahkan
masjid dengan sifat-sifat yang mulia. Allah 4 berfirman (Al-
Tawbah:18):

S5 5Ll 268 o1 6 &G a3 53 A sauis 3255
”,‘o ’0,, . 5-, ’o‘:' ”,&515 o X Sr®
@5l G 1458 of AT 5223 AT A 3555830

“Hanyasanya yang layak memakmurkan (menghidupkan) masjid-

masjid Allah itu ialah:

i. orang-orang yang beriman kepada Allah dan hari akhirat

serta
ii. mendirikan sembahyang dan menunaikan zakat dan
iii. tidak takut melainkan kepada Allah,

(dengan adanya sifat-sifat yang tersebut) maka adalah diharapkan

mereka menjadi dari golongan yang mendapat petunjuk.”

Ketiga-tiga sifat yang disebutkan di dalam ayat al-Qur’an di atas
merangkumi asas Iman (Aqidah), asas Islam (Figh/Shariah) dan asas
Thsan (Tasawwuf). Kemudian, Allah 4% mengakhiri ayat tersebut
dengan menyatakan bahawa mereka adalah orang-orang yang
mendapat petunjuk (muhtadin). Ayat Al-Qur’an ini memberi isyarat
yang jelas tentang kepentingan amalan pengimarahan masjid dan
kemuliaan orang-orang yang melakukannya serta kesempurnaan

agama mereka.



Buku ini bertujuan menghimpunkan hadith-hadith asas berkaitan
dengan kemuliaan masjid dan adab-adabnya agar dapat
dimanfaatkan dengan lebih mudah oleh umat Islam. Penulis
membahagikan hadith-hadith tersebut kepada beberapa bahagian

yang utama seperti berikut:

1. Kemuliaan Masjid
. Kemuliaan Ahli Masjid

. Kemuliaan Perjalanan Menuju ke Masjid

. Adab-adab Masjid

2

3

4. Amalan-amalan di Masjid

5

6. Tanda Akhir Zaman pada Masjid

Semoga buku ini dapat memupuk kecintaan dan kesungguhan dalam
diri kita terhadap pengimarahan masjid dengan sebaik-baiknya.
Hubungan masjid dan surau dengan kehidupan seorang Muslim itu
pada hakikatnya sangat erat. Selain seruan mengerjakan solat lima
waktu yang dilaungkan setiap hari, terdapat begitu banyak aktiviti-
aktiviti ibadah, ilmu dan kebajikan yang dapat dilakukan dan disertai

oleh mereka yang melaziminya dan menghadirinya.

“Ya Allah, jadikanlah kami dari kalangan ahli-ahli masjid di sisiMu,
yang bergantungan hati-hati mereka, kasih dan rindu mereka kepada

rumah-rumahMu.”

Berikut adalah hadith-hadithnya:



KEMULIAAN MASJID

Hadith 1: Masjid Adalah Tempat Yang Paling
Dicintai Oleh Allah Di Muka Bumi Ini

Daripada Abu Hurayrah <, beliau meriwayatkan bahawa

sesungguhnya Rasulullah 4 bersabda:

“Negeri (kawasan muka bumi) yang paling dicintai oleh Allah
adalah masjid-masjidnya, dan negeri (kawasan muka bumi) yang
paling dibenci oleh Allah adalah pasar-pasarnya.”

T: (Muslim (261H), 2006 - al-Jami® al-Sahih / Sahth Muslim), No. 673
[Lafaz di atas]; (Ibn Khuzaymah (311H), - Sahih Ibn Khuzaymah), No.

1226 [Lafaz yang sama]; (Ibn Hibban (354H), 1993 - Sahth Ibn Hibban),
No. 1600 [Lafaz yang sama| dan lain-lain. [Status: Sahih]

Imam al-Nawawi menyatakan bahawa ini adalah kerana masjid-
masjid adalah rumah-rumah ketaataan yang terbina di atas taqwa. Ia

juga adalah tempat turunnya rahmat Allah.

Sedangkan pasar atau tempat urusniaga orang ramai pula sering
berlakunya maksiat penipuan, penindasan, riba, sumpah palsu,

mungkir janji, dan lalai/berpaling dari zikrullah serta ssumpamanya.



Hadith 2: Masjid Adalah Rumah Orang Yang
Bertagwa Dan Beriman

Daripada Abu ‘ Uthman (al-Nahdi), beliau berkata: Salman (al-Farisi)
& telah menulis (surat) kepada Abu al-Darda’ « (dengan berkata):
Wahai saudaraku hendaklah engkau (pergi) ke maSJld, dan lazimilah

ia, sesungguhnya aku telah mendengar Rasulullah # bersabda:
“Masjid itu adalah rumah setiap orang yang bertagwa”.

(Lafaz hadith di dalam riwayat Abu Nu’aym al-Asbahani di dalam al-Hilyah):

Masjid itu adalah rumah setiap orang yang beriman.”

T: (al-Bazzar (292H), 1997 - al-Bahr al-Zakhkhar bi Musnad al-Bazzar),
No. 2546 [Lafaz di atas]; (al-Shihab al-Quda‘1 (454H), 1986 - Musnad al-
Shihab), No. 73 [Lafaz yang sama]; (al-Tabarani (360H), - al-Mu ‘jam al-
Kabir), No. 6143; (al-Bayhaqt (458H), - Shu‘ab al-Iman), No. 2950 dan
(Abt Nu‘aym al-Asbahani (430H), 1409H - Hilyat al-Awliya’ wa
Tabagat al-Asfiya’), No. 8379. Di dalam semua sanad bagi riwayat di atas
terdapat seorang perawi yang bernama Salih al-Murri, Imam Ibnu Hajar
al- “ Asgalani menyebut beliau sebagai: (4 ciav) di dalam al-Tagrib.
[Status: Sahih li ghayrih]



Hadith 3: Masjid-Masjid Adalah Rumah Allah #

Daripada ‘Abdullah Ibn Mas’ud «, beliau berkata: Rasulullah #%
bersabda:

“Sesungguhnya rumah-rumah Allah di muka bumi ini adalah
masjid-masjid. Dan sesungguhnya ia adalah merupakan satu hak
ke atas Allah untuk memuliakan sesiapa yang menziarahiNya

padanya (masjid-masjid).”

T: (al-Tabarani (360H), - al-Mu ‘jam al-Kabir), No. 10324 [Lafaz di atas].

*(al-Haytham1 (807H), 1994 - Majma‘ al-Zawa’id wa Manba“ al-
Fawa’id), No. 2028, Jilid 2/10, p.22 dan beliau berkata: ( -3 & ‘izl 4155

linse a3 (S Coglis 53 all L8 a3g).
3.1: Athar: Allah Memuliakan Orang Yang Datang Ke
Masjid
‘Amr Ibn Maymun al-Awdi berkata:

“Aku telah sempat bertemu dengan para Sahabat Nabi # dan
mereka berkata: Sesungguhnya masjid-masjid adalah rumah-
rumah Allah di muka bumi ini. Dan sesungguhnya ia adalah
merupakan satu hak ke atas Allah untuk memuliakan orang yang
menziarahiNya padanya (masjid-masjid).”

T: (al-San'ani (211H), - Tafsir al-Qur'an li 'Abd al-Razzaq al-San'ani), No.
2049 [Mawquf].



3.2: Athar: Masjid Di Bumi Adalah Seumpama
Bintang Di Langit

Sa’id Ibn Jubayr meriwayatkan bahawa ‘Abdullah Ibn ‘Abbas wu

berkata:

“Sesungguhnya masjid-masjid itu adalah rumah-rumah Allah di

muka bumi ini, ia menerangi penduduknya (di bumi) sepertimana

bintang-bintang di langit menerangi penduduknya.”

T: (al-Bayhaqt (458H), - Shu‘ab al-Iman), No. 1758 [Mawquf].

Kedua-dua athar ini menyokong makna hadith [No. 3] yang
diriwayatkan oleh Saidina ‘Abdullah Ibn Mas’ud «



Hadith 4: Keistimewaan Tiga Masjid Utama: (i)
Masjid Al-Haram, (ii) Masjid Nabawi Dan (iii)
Masjid Al-Aqgsa

Daripada Abu Sa‘id al-Khudri <, beliau berkata: Rasulullah #
bersabda:

“Tidak [patut/perlu] ditempuh perjalanan yang sukar [untuk ke
mana-mana masjid kerana kemuliaannya adalah sama] melainkan
ke tiga buah masjid: (i) Masjid al-Haram, (ii) Masjidku ini (Masjid
Nabawi) dan (iii) Masjid al-Agsa.”

T: (al-Bukhari (256H), 1999 - Sahih al-Bukhari), No. 1189; (Muslim
(261H), 2006 - al-Jami‘ al-Sahth / Sahth Muslim), No. 1339; (al-Tirmidhi
(279H), - al-Jami‘ al-Kabir (Sunan al-Tirmidht)), No. 326 [Lafaz di atas]
dan beliau berkata: (7ewe (ws Euss 148); (Ibn Majah (273H), 2010 - Sunan
Ibn Majah), No. 1410 dan lain-lain. [Status: Sahih].

4.1: Masjid Al-Haram Dan Masjid Al-Aqsa Adalah
Dua Masjid Yang Pertama Di Atas Muka Bumi

Daripada Abu Dharr al-Ghifari«, beliau berkata:



“Aku berkata: Wahai Rasulullah, masjid yang manakah pertama
sekali dibina di atas bumi ini?. Baginda # bersabda: Masjidil

Haram.

Aku berkata lagi: Kemudian, masjid yang mana?. Baginda #
bersabda: Masjidil Agsa.

Aku berkata lagi: Berapakah jarak masa di antara kedua-duanya?.

Baginda # bersabda: Empat puluh (40) tahun, kemudian di mana
sahaja kewajipan solat telah sampai kepadamu (masuk waktunya),
maka bersolatlah padanya, sesungguhnya kelebihan itu ada
padanya.”

T: (al-Bukhart (256H), 1999 - Sahth al-Bukhart), No. 3366 [Lafaz di atas]
& 3425; (Muslim (261H), 2006 - al-Jami‘ al-Sahth / Sahth Muslim), No.
522 & 523; (al-Nasa ‘T (303H), 1986 - al-Sunan al-Sughra / al-Mujtaba min

al-Sunan), No. 690; (Ibn Majah (273H), 2010 - Sunan Ibn Majah), No. 753
dan lain-lain. [Status: Sahih]|

4.2: Solat Di Masjid Nabawi Adalah Lebih Baik
Daripada Seribu Solat Di Masjid Lain Selain Masjidil
Haram

Daripada Abu Hurayrah <, beliau meriwayatkan bahawa Nabi
bersabda:

“Solat di masjidku ini (Masjid Nabawi) adalah lebih baik daripada
seribu (1,000) solat di masjid-masjid selainnya melainkan Masjidil
Haram (di Mekah).”

T: (al-Bukhari (256H), 1999 - Sahih al-Bukhart), No. 1190 [Lafaz di atas];
(Muslim (261H), 2006 - al-Jami"‘ al-Sahth / Sahth Muslim), No. 1394, 1395,

1396 & 1397; (al-Tirmidhi (279H), - al-Jami‘ al-Kabir (Sunan al-
TirmidhT)), No. 325 & 3916 dan lain-lain.[Status: Sahih]|

4.3: Perbandingan Gandaan Pahala Di Antara
Ketiga-Tiga Masjid

Daripada Jabir Bin Abdullah @, beliau berkata: Rasulullah

bersabda:

“Satu solat di Masjidil Haram adalah seratus ribu kali ganda

[berbanding masjid yang lain].

Dan satu solat di masjidku ini (Masjid Nabawi) adalah seribu kali

ganda [berbanding masjid yang lain].

Dan [satu solat] di Masjidil Aqsa adalah lima ratus kali ganda
[berbanding masjid yang lain].”

T: (al-Bayhaqt (458H), - Shu‘ab al-Iman), No. 4144 [Lafaz di atas]: Pada
sanadnya Ibrahim Ibn Abi Yahya. Juga dengan lafaz yang hampir serupa
daripada Abu al-Darda’ < di No. 4140. Dengan shawahid yang banyak.

*(al-'Ajluni (1162H), 2000M/1420H - Kashf al-Khafa' wa Muzil al-Ilbas):
Beliau berpandangan bahawa sanad riwayat Imam al-Bayhaqi daripada

Saidina Jabir < adalah hasan. Beliau menyebut (2/27): ( &f & A& ¢lgs
Sl &_é Moy Sl AT Bley ("j’d‘ NE SN ‘; Mo Laik G Ay gl S ‘"55.@.,.‘\5 cs13y!
o Bl il S (B By 3o ).

Hadith 5: Mahligai Di Syurga Buat Mereka Yang
Membina Masjid Di Dunia (a)

Daripada [Saidina] ‘Uthman Bin ‘Affan <, beliau berkata — apabila
orang ramai mula berkata tentang cadangan beliau untuk
memperbaharui pembinaan Masjid Nabawi: Sesungguhnya kamu
telah terlalu banyak berkata-kata, dan sesungguhnya aku telah

mendengar Rasulullah # bersabda:

“Barangsiapa yang membina sebuah masjid kerana Allah 4, bagi
mencari dengannya keredaan Allah, maka Dia (Allah) akan
membina baginya sebuah mahligai di dalam syurga.”

T: (al-Bukhart (256H), 1999 - Sahih al-Bukhari), No. 450 [Lafaz yang

sama]; (Muslim (261H), 2006 - al-Jami‘ al-Sahth / Sahth Muslim), No. 833
[Lafaz di atas]|, 834, 5301 & 5302 dan lain-lain. [Status: Sahih]

5.1: Mahligai Di Syurga Buat Mereka Yang Membina
Masjid Di Dunia (b)

Daripada ‘Amr Bin ‘Abasah 4, beliau meriwayatkan bahawa

Rasulullah # bersabda:

“Barangsiapa yang membina masjid di mana Allah 4 disebut serta

diingati padanya, maka Allah akan membina baginya mahligai di
syurga.”

T: (al-Nasa‘1 (303H), 1986 - al-Sunan al-Sughra / al-Mujtaba min al-
Sunan), No. 688 [Lafaz di atas]; (al-Nasa‘1 (303H), 1986 - al-Sunan al-
Kubra), No. 769; (Ahmad (241H), 1995 - al-Musnad), No. 27673; (al-
Tabarani (360H), - Musnad al-Shamiyyin), No. 1162 dan lain-lain. S:
‘Uthman Bin * Affan «, Abu Bakr «, Abu Dharr <, Abu Hurayrah -,
Anas Bin Malik «, Asma’ Bint Yazid &%, Jabir <, ‘A’ ishah @& dan
lain-lain.

5.2: Mahligai Di Syurga Buat Mereka Yang Membina
Masjid Di Dunia (c¢)

Daripada [Saidina] ‘Uthman Bin ‘Affan &, beliau berkata: Aku telah
mendengar Nabi & bersabda:

“Barangsiapa yang membina sebuah masjid kerana Allah, maka

Allah 4 akan membina baginya sebuah mahligai ssumpamanya di
syurga.”

T: (al-Tirmidht (279H), - al-Jami‘ al-Kabir (Sunan al-Tirmidh1)), No. 318
[Lafaz di atas| dan beliau berkata: (e (e Eyas Ok Eyus); (Ibn Majah
(273H), 2010 - Sunan Ibn Majah), No. 736; (al-Darimt (255H), 2000 -
Sunan al-Darim1), No. 1392; (Ahmad (241H), 1995 - al-Musnad), No. 436
& 508; (Ibn Khuzaymah (311H), - Sahih Ibn Khuzaymah), No. 1224; (Ibn
Hibban (354H), 1993 - Sahih Ibn Hibban), No. 1609 dan lain-lain.

5.3: Mahligai Di Syurga Buat Mereka Yang Membina
Masjid Walaupun Sangat Kecil

Daripada Jabir Bin Abdullah %, beliau meriwayatkan bahawa
sesungguhnya Rasulullah # bersabda:

“Barangsiapa yang membina sebuah masjid kerana/bagi Allah,
walaupun sebesar tempat burung al-Qatah meletakkan/mengeram
telurnya atau lebih kecil, maka Allah akan membina baginya
sebuah mahligai di syurga.”

T: (Ibn Majah (273H), 2010 - Sunan Ibn Majah), No. 738 [Lafaz di atas]:

Sanadnya sahih & (al-Tahawi (321H), - Mushkil al-Athar), No. 1557. S:
‘Abdullah Bin ‘Abbas w=#. [Status: Sahih]|

Burung al-Qatah (kata jamak: Qatawat, Qatayat atau Qata) adalah
sejenis burung kecil dari keluarga merpati yang tinggal di padang

pasir dan mengeram telurnya di atas tanah.

youtube.com/watch?v=DE48UhDb-88

https://www.youtube.com/watch?v=DE48UhDb-88

Hadith 6: Membina Masjid Adalah Pahala Yang
Berterusan Walaupun Setelah Wafat

Daripada Anas Ibn Malik <&, beliau berkata: Rasulullah # bersabda:

“Tujuh perkara yang masih mengalir pahalanya bagi seorang hamba

[Allah] selepas kewafatannya, sedang dia berada di dalam kuburnya:

Barangsiapa yang:
(1) mengajarkan sesuatu ilmu, atau
(ii) menggali sebatang sungai, atau
(ii1) mengorek sebuah telaga, atau
@iv) menanam sepohon kurma, atau
v) membina sebuah masjid, atau
(vi) mewariskan sebuah mushaf, atau
(vii) meninggalkan seorang anak yang memohon keampunan

baginya selepas kewafatannya.”

T: (al-Bazzar (292H), 1997 - al-Bahr al-Zakhkhar bi Musnad al-Bazzar), No.
7289 [Lafaz di atas]; (al-Haythami (807H), 1979 - Kashf al-Astar ‘an Zawa’id
al-Bazzar), No. 149; (al-Bayhaqt (458H), - Shu‘ab al-Iman), No. 3449 dan
behauberkata ( Au\) ‘wq@uuumqﬁm\}c g_uM:;_AJ)’J\An\ .J.\.n: u.udmc
wm;hxu@u@}mjuamwwmdu&cc_\;..al\u.u;l\ Olallay Y Laay ‘VA;\
m.u: L@-\.&S.I\} M.ﬂ\ AJ\)A\ L_x;\_a d_ha.u u\ \.g_m) " _Lc.;\ d\ﬂ caal_ul\ ) (Abu Nu* aym al-
Asbahani (43OH) 1409H - Hllyat aI/Awhya wa Tabaqat al Asflya ), No. 2758
dan beliau berkata: (‘_.,-A_)jd\ O caua sl 4y 358 BB Gas G NIRRT 1%2): &

(Ibn Abi Dawud (316H), - al-Masahif), No. 815. Dengan makna yang sangat
mirip oleh: (Ibn al-Jawzi (597H), 1996 - al-Birr wa al-Silah), No. 174.

KEMULIAAN AHLI MASJID

Hadith 7: Orang Yang Selalu/Sering Berulang-Alik
Ke Masjid Adalah Orang Yang Beriman

Daripada Abu Sa‘id al-Khudri «, beliau berkata: Rasulullah
bersabda:

“Apabila kamu melihat seorang lelaki yang sentiasa pergi
(berulang-alik) ke masjid, maka persaksikanlah baginya dengan

keimanan. Allah 4 berfirman:

£ 50 536 AU e Az 22 508 p

Hanyasanya yang layak memakmurkan (menghidupkan)
masjid-masjid Allah itu ialah orang-orang yang beriman kepada
Allah dan hari akhirat.... Surah al-Tawbah:18.”

T: (al-Tirmidhi (279H), - al-Jami‘ al-Kabir (Sunan al-Tirmidht)), No.
2617 & 3093 [Lafaz di atas] dan beliau berkata: (¢u (s Euss 118); (Ibn

Majah (273H), 2010 - Sunan Ibn Majah), No. 802; (al-Darim1 (255H),
2000 - Sunan al-Darimi), No. 1223; (Ahmad (241H), 1995 - al-Musnad),
No. 27308 & 27325 dan lain-lain.

Hadith 8: Orang Yang Pergi Ke Masjid Adalah
Tetamu Allah Dan Allah Memuliakan Para
Tetamunya

Daripada Salman al-Farisi <, beliau berkata: Rasulullah % bersabda:

3T

\vo—

“Tidak ada seorang Muslim yang berwuduk, dan dia
menyempurnakan wuduknya itu dengan sebaik-baiknya [serta
pergi ke masjid], melainkan dia adalah [seumpama] orang yang

menziarahi Allah 4.

Dan adalah merupakan tanggungjawab! bagi pihak yang diziarahi
untuk memuliakan orang yang menziarahinya.”
T: (al-Tabarani (360H), - al-Mu ‘jam al-Kabir), No. 6139 & 6145 [Lafaz di

atas|: Sanadnya sahih; (Abu Nu'aym al-Asbahani (430H), - Akhbar
Asbahan), No. 2292 dan lain-lain.

*(al-Mundhiri (656H), 1417H - al-Targhib wa al-Tarhib min al-Hadith al-
Sharif), No. 487, Jilid Y4, p.135, beliau berkata: ( g3ty A 2kl b

e bl sy e 1 o i gl ool e 583 0900 il Say9 e LT

1 Pada hakikatnya, Allah # tidak mempunyai sebarang kewajipan yang Dia perlu
lakukan terhadap mana-mana makhlukNya. Dia berhak melakukan apa sahaja
yang Dia kehendaki. Hadith ini dan lafaznya bertujuan untuk menunjukkan

kemuliaan orang yang pergi ke masjid di sisi Allah 4.

Hadith o9: Allah Merahmati Dan
Seseorang Yang Mesra Dengan Masjid

pd

Daripada Abu Sa‘id al-Khudri #, beliau berkata: Rasulullah

bersabda:

“Barangsiapa yang mesra dengan masjid, maka Allah juga mesra

dengannya [merahmati dan mengasihinya].”

T: (al-Tabarani (360H), - al-Mu‘jam al-Awsat), No. 6383 dan beliau

berkata: (46 5 s5é 14 3585 daegd (31 ¥) 253 38 Cansdl 18 35 30).

*(al-Haythami (807H), 1994 - Majma‘ al-Zawa’'id wa Manba“® al-
Fawa’id), No. 2031 (23/2) dan beliau berkata: ( G4 &t a3 bas¥t B oty o133

S 493.).

Berkenaan dengan perawi [al-Qadi al-Imam al-‘ Allamah °Abdullah]
Ibnu Lahi ‘ah, Imam Ibnu Hajar al- * Asgalani menyebut beliau sebagai:

(W oo Jusl we g caly Syball ol Algyg ¢« a8 Bt A ks ¢ Bye) di dalam al-

Taqrib.

18



Hadith 10: Orang Yang Mengimarahkan Masjid-
Masjid Adalah Ahli-Ahli Allah %

A 93,554

Daripada Anas Bin Malik % berkata: Rasulullah # bersabda:

“Sesungguhnya orang-orang yang mengimarahkan rumah-rumah
Allah (masjid-masjid) adalah ahli-ahli bagi Allah & (diumpamakan

seumpama ahli keluarga bagi menyatakan kemuliaan mereka).”

T: (al-Bayhaqt (458H), 2000 - al-Sunan al-Kubra), No. 4598 [Lafaz di
atas]| dan beliau berkata: (&g 7 3 2%) Salih al-Murri (salah seorang
perawi) bukanlah kuat; (Abt Dawad al-Tayalist (204H), - Musnad Aba
Dawtd al-Tayalisi), No. 2153; (al-Bazzar (292H), 1997 - al-Bahr al-
Zakhkhar bi Musnad al-Bazzar), No. 6941 dan beliau berkata: ( &ausd 1183
e J) u«a\ Syl 32 415 i ¥); (Aba Ya'la al-Mawsili (307H), 1992 -
Musnad Abi Ya'la al-MawsilT), No. 3406; (Ibn Hajar al-‘Asqalant (852H),
1998 - al-Matalib al-‘Aliyah bi Zawa’id al-Masanid al-Thamaniyah), No.
372 dan beliau berkata: (@\,Jei\ JB 1S5 Lo V) eyl 8 415y ada ¥ 235 J89); (al-
Busiri (840H), 1998 - Ithaf al-Khiyarah al-Maharah bi Zawa’id al-
Masanid al-‘Asharah), No. 1479 & 1480 dan lain-lain.

*(al-Haythami (807H), 1994 - Majma‘ al-Zawa’'id wa Manba“® al-
Fawa'id), No. 2030, Jilid 2/10, p.23 dan beliau berkata: ( it @ 5 613

Cine 383 (5adl 7L ady OIHIG Jag 419).

Hadith 11: Orang Yang Mengimarahkan Masjid
Dimuliakan Sebagai “Jiran Allah”

Daripada Anas Bin Malik <&, beliau berkata: Rasulullah # bersabda:

“Sesungguhnya Allah 4 menyeru/berfirman pada Hari Kiamat

kelak: Di manakah jiran-jiranKu? Di manakah jiran-jiranKu?.

Lalu para malaikat berkata: Wahai Tuhan kami, siapakah yang
berhak/layak untuk menjadi jiranMu?.

Maka Allah berfirman: Di mana orang-orang yang mengimarahkan

masjid-masjid?.”

T: (Abu Bakr al-Shafii (354H), - al-Fawa'id al-Shahir bi al-
Ghaylaniyyat), No. 1095 [Lafaz di atas]; (al-Haythami (807H), - Bughyat
al-Bahith 'an Zawa'id Musnad al-Harith), No. 121; (al-Basirt (840H), 1998
- Ithaft al-Khiyarah al-Maharah bi Zawa’id al-Masanid al-‘Asharah), No.
1481 & (Ibn Hajar al-‘Asqalani (852H), 1996 - Ithaf al-Maharah bi al-
Fawa'id al-Mubtakarah min Atraf al-'Asharah), No. 371. [Status: Hasan li

ghayrih]

Hadith 12: “Awtad” Masjid: Orang-Orang Yang
Menjadi Pasak-Pasak Masjid (Asas Pengimarahan
Masjid) Dikasihi Oleh Para Mala’ikat

Daripada Abu Hurayrah «, beliau meriwayatkan bahawa Nabi #
bersabda:

“Sesungguhnya bagi masjid-masjid itu para autad (pasak-pasak/
orang-orang yang menjadi asas pengimarahan masjid): Para
malaikat adalah teman-teman duduk bersama mereka. Sekiranya
mereka tidak hadir [ke masjid], para malaikat itu akan mencari-
cari mereka; dan sekiranya mereka jatuh sakit, para malaikat itu
akan menziarahi mereka; dan sekiranya mereka mempunyai hajat
yang diusahakan, para malaikat itu akan membantu mereka.”

T: (Ahmad (241H), 1995 - al-Musnad), No. 9143 [Lafaz di atas] & (Abu

Nu'aym al-Asbahani (430H), 1993M/1414H - al-Arba'in 'ala Madhhab al-
Mutahaqgigin min al-Sufiyyah), No. 37.

*(al-Haythami (807H), 1994 - Majma‘ al-Zawa’id wa Manba“ al-
Fawa’id), No. 2025 (22/2) dan beliau berkata: (3%5" 25 Ga.gl 13 4y e 815;).
Juga diriwayatkan secara mursal daripada “Atha’ Ibn Abi Muslim al-

Khurasani di (al-Bayhaqt (458H), - Shu‘ab al-Iman), No. 2955 &
(Mu'ammar Ibn Rashid (154H), - al-Jami'), No. 20585.

Juga diriwayatkan sebagai secara mawquf pada “ Abdullah Bin Salam -
di (al-Hakim (405H), 1990 - al-Mustadrak ‘ala al-Sahthayn), No. 3437
dan beliau berkata: (854 5 33 ot b33 Jo 5m Ewis 18) dan (al-
Bayhaqi (458H), - Shu‘ab al-Iman), No. 1763.

21



Hadith 13: Hati Yang Bergantung Di Masjid: Rindu
Dan Kasih Kepada Masjid — Di Bawah Lindungan
Allah Pada Hari Kiamat

Daripada Abu Hurayrah %, beliau meriwayatkan daripada Nabi #
bahawa baginda bersabda:

“Tujuh golongan manusia yang akan dinaungi dengan lindungan

Allah % pada hari di mana tiada perlindungan melainkan

perlindunganNya:
i) Pemerintah yang adil, dan
(ii) Pemuda yang membesar di dalam beribadat kepada

Tuhannya, dan

(iii) Lelaki yang mana hatinya tergantung di masjid-
masjid, dan
(iv) Dua orang lelaki yang saling kasih-mengasihi kerana

Allah, mereka berdua berkumpul dan berpisah

keranaNya, dan

(v) Lelaki yang diminta oleh seorang wanita yang mempunyai
kedudukan dan kecantikan (untuk berzina), lalu dia

berkata: Sesungguhnya aku takutkan Allah 4, dan

(vi) Lelaki yang memberi sedekah secara tersembunyi
sehingga tangan Kkirinya tidak mengetahui apakah yang

diinfagkan oleh tangan kanannya, dan

(vii) Lelaki yang berzikir kepada Allah % secara khalwah
(bersendiri) sehingga mengalir air mata kedua-dua

matanya.”

T: (al-Bukhari (256H), 1999 - Sahih al-Bukhart), No. 660 [Lafaz di atas],
1423, 6479 & 6806; (Muslim (261H), 2006 - al-Jami‘ al-Sahih / Sahih
Muslim), No. 1033; (al-Tirmidhi (279H), - al-Jami‘ al-Kabir (Sunan al-
Tirmidh)), No. 2391; (al-Nasa‘1 (303H), 1986 - al-Sunan al-Sughra / al-
Mujtaba min al-Sunan), No. 5380; (Malik (179H), - al-Muwatta' -
Riwayat Yahya al-Laythi), No. 1777; (Ahmad (241H), 1995 - al-Musnad),
No. 9373; (Ibn Khuzaymah (311H), - Sahih Ibn Khuzaymah), No. 358;
(Ibn Hibban (354H), 1993 - Sahih Ibn Hibban), No. 4578 & 7497 dan
lain-lain.

Imam al-Nawawi menyatakan bahawa makna “Hati yang bergantung

dengan masjid” ialah:

“Dan maknanya adalah: kecintaan yang mendalam terhadapnya
(masjid) dan sering melazimi solat berjemaah di dalamnya. Dan

bukanlah maknanya itu: sentiasa duduk di dalam mas;jid.”

Hadith 14: Kurniaan Allah & Bagi Mereka Yang
Melazimi Masjid Dan Menjadikannya Seumpama
Rumah Baginya

Daripada Muhammad Bin Wasi ‘, beliau berkata: Aba al-Darda’ «
berkata kepada anak lelakinya: Wahai anakku! Hendaklah masjid itu

menjadi rumahmu (tempat yang engkau selalu berada di dalamnya).

Sesungguhnya aku telah mendengar Rasulullah # bersabda:

“Masjid-masjid adalah rumah-rumah bagi orang-orang yang
bertaqwa, dan barangsiapa yang menjadikan masjid sebagi
rumahnya, maka Allah memberi jaminan baginya dengan

kerehatan/ rezeki, rahmat dan melepasi titian sirat sehingga ke
syurga.”

T: (Ibn Abi Shaybah (235H), 2004 - Musannaf Ibn Abi Shaybah), No.
35614 [Lafaz di atas]; (al-Bazzar (292H), 1997 - al-Bahr al-Zakhkhar bi
Musnad al-Bazzar), No. 4152; (Ibn Hajar al-*Asqalant (852H), 1998 - al-
Matalib al-‘Aliyah bi Zawa’id al-Masanid al-Thamaniyah), No. 373; (al-
Busiri (840H), 1998 - Ithaf al-Khiyarah al-Maharah bi Zawa’id al-
Masanid al-‘Asharah), No. 1485 dan beliau berkata: ( s Cemee 36l 114
Al fay Gopdiddr Badisdt 06 (fes 336 1085 S0 B 2ol S (i b1 cats) ks
J6 &S 343); (al-Shihab al-Quda‘t (454H), 1986 - Musnad al-Shihab), No.
72; (al-Haythami (807H), 1979 - Kashf al-Astar ‘an Zawa’id al-Bazzar),
No. 434 dan beliau berkata: ( sty 1ig; ¥y &l 1ig Eausdl 13a 43 Y 351 J6
abadl % 8355 5y b5 (e 336Mp5); (al-Bayhaql (458H), - Shu‘ab al-Iman),
No. 2948 & 10657 dan lain-lain. S: Salman al-Farisi <. [Status: Sahih li
ghayrih].

14.1: Tiga Teman Duduk Bagi Seseorang Yang
Berada Di Masjid

Daripada Abu Hurayrah %, beliau meriwayatkan bahawa Nabi

bersabda:

“Teman duduk [bagi seseorang yang berada] di masjid terdiri

daripada tiga perkara:

(i) Seorang saudara yang dapat diambil faedah kebaikan

daripadanya; atau

(ii) Kalimah yang kukuh (mendapat ilmu yang bermanfaat);

atau

(iii) Rahmat yang dinantikan (dengan doa daripada

malaikat).”

T: (Ahmad (241H), 1995 - al-Musnad), No. 27617.
*(al-Haytham1 (807H), 1994 - Majma‘ al-Zawa’id wa Manba“ al-

Fawa’id), No. 2025, Jilid 2/10, p.22 dan beliau berkata: (&g 3 483 Jaxi 815
P 45).

Hadith 15: Para Wanita Juga Mempunyai Hak Untuk
Mengimarahkan Masjid

Daripada ‘Abdullah Bin ‘Umar ww#, beliau meriwayatkan bahawa
sesungguhnya Rasulullah # bersabda:

“Janganlah kamu menghalang para wanita daripada menghadiri
masjid-masjid [milik] Allah.”

T: (al-Bukhari (256H), 1999 - Sahih al-Bukhari), No. 900, [Lafaz di atas];
(Muslim (261H), 2006 - al-Jami* al-Sahth / Sahth Muslim), No. 673 [Lafaz
di atas|-Muttafaq ‘alayh; (Abt Dawud (275H), 2010 - Sunan Abi
Dawud), No. 566 [Lafaz yang sama] dan lain-lain.[Status: Sahih|

15.1: Para Wanita Juga Mempunyai Hak Untuk
Mengimarahkan Masjid (b)

Daripada ‘Abdullah Bin ‘Umar %, beliau berkata: Rasulullah &
bersabda:

“Janganlah kamu menghalang para wanita daripada mendapatkan
bahagian-bahagian mereka di masjid-masjid, apabila mereka
meminta izin daripada kamu [untuk pergi ke masjid].”

T: (al-Bukhart (256H), 1999 - Sahih al-BukharT), No. 865, 873 & 899;
(Muslim (261H), 2006 - al-Jami‘ al-Sahth / Sahth Muslim), No. 671, 672,

674, 675, 676 & 677 [Lafaz di atas]; (al-Tirmidhi (279H), - al-Jami‘ al-
Kabir (Sunan al-Tirmidh)), No. 570 dan lain-lain. [Status: Sahih|

Secara umumnya, adalah lebih afdal bagi para wanita untuk
melakukan solat fardu di rumah mereka berdasarkan banyak hadith
di dalam bab ini. Namun begitu, itu tidak bermakna mereka tidak
dibenarkan untuk pergi ke masjid — kerana permasalahan ini adalah
berkenaan perbezaan di antara afdal dan fadil atau ahsan dan hasan,
atau lebih baik dan baik, bukannya di antara halal dan haram. Dan di
sana juga terdapat banyak riwayat hadith berkenaan para wanita yang
hadir bersolat di masjid bersama Rasulullah #. Ini jelas menunjukkan

keharusan dan penshariatan kedatangan wanita ke masjid.

Kemudian, apabila bertambah besarnya jumlah umat Islam yang

hadir ke masjid, dan kemungkinan berlakunya fitnah semakin besar,

maka sebahagian para Sahabat ¢# dan ulama’ mula menegaskan agar

wanita bersolat di rumah masing-masing. Begitu juga, para ulama’
membahaskan syarat-syarat untuk para wanita ke masjid yang mana
secara kesimpulannya adalah “tidak menimbulkan fitnah” dan “tidak

terdedah kepada fitnah.”

Pada hari ini, Alhamdulillah — kemudahan bagi para wanita untuk
hadir ke masjid bagi menunaikan solat berjemaah tanpa
menimbulkan fitnah dimudahkan dengan adanya ruang solat yang
khusus, ruang wuduk yang tertutup, pintu masuk yang berbeza
dengan lelaki dan sebagainya. Namun begitu, mereka perlu
mendapatkan keizinan daripada suami atau wali mereka untuk ke
masjid. Dan Rasulullah # berpesan kepada para suami atau wali agar
tidak menghalang mereka dari datang mengerjakan ibadah di masjid
[jika tiada sebarang fitnah yang berlaku]. Apatah lagi, dalam banyak
keadaan, kedatangan mereka ke masjid bukanlah hanya untuk

bersolat jemaah tetapi juga untuk menghadiri kuliah-kuliah ilmu

yang tidak mampu diajar oleh suami atau orang-orang lelaki di rumah
mereka. (alel 4 5)

KEMULIAAN PERJALANAN MENUJU KE MASJID

Hadith 16: Pergi Ke Masjid Adalah Merupakan Jihad
Di Jalan Allah

Daripada Abu Umamah al-Bahili 4, beliau berkata: Rasulullah
bersabda:

“Pergi ke masjid-masjid pada waktu pagi dan petang adalah
[dikira] daripada berjihad di jalan Allah #.

»

T: (al-Tabarani (360H), - Musnad al-Shamiyyin), No. 879 [Lafaz di atas|;
(al-Tabarani (360H), - al-Mu‘jam al-Kabir), No. 7739 & (Ibn ‘Asakir
(571H), 1998 - Tarikh Dimashq), No. 12852 & 69733 [Semuanya dengan
lafaz yang sama].

*(al-Haythami (807H), 1994 - Majma‘ al-Zawa’'id wa Manba“® al-
Fawa’id), No. 2075 (29/2) dan beliau berkata: ( } sl a5 &1 B 15 8155
Ses 4y 1 sl 8).

Hadith 17: Pahala Bagi Setiap Satu Langkah Bagi
Orang Yang Bersuci Di Rumahnya Dan Pergi Ke
Masjid Bagi Menunaikan Solat Fardu

Daripada Abu Hurayrah «, beliau berkata: Rasulullah 4 bersabda:

“Barangsiapa yang bersuci (berwudu’) di rumahnya, kemudian dia
berjalan menuju ke sebuah rumah (masjid) daripada rumah-
rumah Allah bagi menunaikan satu kefarduan (solat) daripada
(maka)

langkah-langkahnya itu, salah satunya menghapuskan satu

kefarduan-kefarduan (solat yang diperintahkan) Allah 4:

kesalahan dan (langkah) yang lain pula mengangkat satu darjat.”

T: (Muslim (261H), 2006 - al-Jami‘ al-Sahth / Sahth Muslim), No. 669
[Lafaz di atas]; (al-Tirmidht (279H), - al-Jami‘ al-Kabir (Sunan al-
Tirmidh)), No. 603; (Ibn Majah (273H), 2010 - Sunan Ibn Majah), No.
281 & 774; (Ibn Khuzaymah (311H), - Sahih Ibn Khuzaymah), No. 1422;
(Ibn Hibban (354H), 1993 - Sahth Ibn Hibban), No. 2044 dan lain-lain.
[Status: Sahih]

Hadith 18: Seorang Mukmin Yang Pergi Ke Masjid
Dijamin Syurga Dan Ganjarannya Oleh Allah

Daripada Abu Umamah al-Bahili %, beliau meriwayatkan bahawa
Rasulullah # bersabda:

“Tiga orang, setiap daripada mereka dijamin ganjarannya oleh
Allah 4.

[Pertama:] Seorang yang keluar berjuang di jalan Allah, maka
ganjaran baginya dijamin oleh Allah, sama ada dia diwafatkan oleh
Allah, lalu Allah memasukkannya ke dalam syurga, atau Allah
mengembalikannya [ke rumahnya/keluarganya] dengan habuan

pahala dan ghanimah (harta rampasan perang); dan

[Kedua:] Seorang yang keluar di awal pagi hari ke masjid,
maka ganjaran baginya dijamin oleh Allah, sama ada dia
diwafatkan oleh Allah, lalu Allah memasukkannya ke dalam
syurga, atau Allah mengembalikannya [ke rumahnya/keluarganya]

dengan habuan pahala dan ghanimah (ganjaran yang besar); dan

[Ketiga:] Seorang yang memasuki rumahnya dengan memberi

salam, maka ganjaran baginya dijamin oleh Allah.”

T: (Aba Dawud (275H), 2010 - Sunan Abi Dawud), No. 2494 [Lafaz di
atas|: Tanpa sebarang komentar: Sanadnya hasan; (Ibn Hibban (354H),

1993 - Sahih Ibn Hibban), No. 499: Sanadnya baik; (al-Hakim (405H),
1990 - al-Mustadrak ‘ala al-Sahihayn), No. 2335 dan beliau berkata: ( 1is
354 5 LY Ao Euis); (al-Bayhaqi (458H), 2000 - al-Sunan al-Kubra),
No. 17055; (al-Rayani (307H), 1416H - Musnad al- Riiyant), No. 1265; (al-
Tabarani (360H), - Musnad al-Shamiyyin), No. 1596 dan lain-lain. S:
Mua'dh Ibn Jabal # & ‘Abdullah Ibn ‘Amr w=#. [Status: Sahih li

ghayrih].
Lafaz hadith ini di dalam Sahih Ibn Hibban (No. 499) adalah seperti
berikut:

“Tiga orang, setiap daripada mereka dijamin ganjarannya oleh
Allah #£. Sekiranya mereka terus hidup, maka mereka akan diberi

rezeki dan kecukupan hidup. Sekiranya mereka wafat, Allah 4

akan memasukkan mereka ke dalam syurga:

[Pertama] Sesiapa yang memasuki rumahnya dengan memberi

salam, maka maka ganjaran baginya dijamin oleh Allah.

[Kedua] Sesiapa yang keluar pergi ke masjid, maka

ganjaran baginya dijamin oleh Allah.

[Ketiga] Sesiapa yang keluar di jalan Allah, maka ganjaran baginya
dijamin oleh Allah.”

32



18.1: Enam Majlis Yang Dijamin Ganjarannya
(Syurga): Di Antaranya Ialah Majlis Di Masjid
Jama’ah

Daripada ‘Abdullah Bin ‘Amr %, beliau meriwayatkan bahawa
Rasulullah # bersabda:
“Enam majlis, seorang Mukmin yang berada padanya dijamin
ganjarannya (syurga) oleh Allah 4. [Majlis-majlis tersebut ialah]:
(i) Di dalam masjid jama’ah (yang didirikan padanya solat
berjemaah); dan
(i) Di sisi orang sakit [yang diziarahi]; atau
(iii)) Di sisi jenazah [yang diiringi]; atau
(iv) Di dalam rumahnya [yang diberi salam sebelum
memasukinya]; atau
(v) Di sisi pemimpin yang adil, dan dia memuliakannya dan
menghormatinya; atau
(vi) (Dilapangan jihad).”

T: (al-Haythami (807H), 1994 - Majma‘ al-Zawa’'id wa Manba“ al-
Fawa’id), No. 2034 [Lafaz di atas] dan beliau berkata: ( &1 & ‘il 415
Sskigh g ot 3i51).

*Juga di dalam: ('Abd Ibn Humayd (249H), - Musnad 'Abd Ibn
Humayd), No. 337; (Ibn Zanjuyah (251H), - al-Amwal), No. 48; (al-

33



Haythami (807H), 1979 - Kashf al-Astar ‘an Zawa'id al-Bazzar), No. 435;
(al-Busiri (840H), 1998 - Ithaf al-Khiyarah al-Maharah bi Zawa’id al-
Masanid al-‘Asharah), No. 1486 dan beliau berkata: (& i @ 351 81335

s sl e 808 a3 b b S0 enid B Lo b13.65508 g A 6 Gl
S TG o ek ca e Tals G 50 e 35 A o
L 2 OG> M3 AGp 1y Lgdis 2 3‘};5\3) & (Ibn Hajar al-‘Asgalant
(852H), 1998 - al-Matalib al-‘Aliyah bi Zawa’'id al-Masanid al-
Thamaniyah), No. 374.

*(al-Mundhiri (656H), 1417H - al-Targhib wa al-Tarhib min al-Hadith al-
Sharif), No. 496: Tambahan: (s@r 424 & 3)) adalah daripada nukilan

beliau. Dan beliau berkata: (o G55 oS3 3y o3 Gl 515 01 B Sk 813

S5 A1 5 Of 0,85 sl B Sl qrmes ULy Blae Eyus).
Pada riwayat Ibn Zanjuyah di dalam kitab “Al-Amwal” (No. 48),
terdapat tambahan di hujung nasnya:

(L2518 § 206 32 106 £t ana 536

“Beliau (‘Abdullah Bin ‘Amr ) berkata: Aku berkata: Apakah

yang dijamin [bagi mereka]?. Baginda # berkata: Barangsiapa
yang meninggal dunia dalam keadaan tersebut, dia akan memasuki

syurga.”

Hadith 19: Cahaya Yang Sempurna Bagi Mereka
Yang Pergi Ke Masjid Pada Waktu Gelap (Malam)

Daripada Buraydah al-Aslami ., beliau meriwayatkan bahawa

Baginda Nabi # bersabda:

“Berikanlah berita gembira kepada orang-orang yang sering
berjalan di dalam kegelapan (malam) ke masjid-masjid dengan

cahaya yang sempurna pada Hari Kiamat kelak.”

T: (al-Tirmidht (279H), - al-Jami‘ al-Kabir (Sunan al-Tirmidh1)), No. 223
[Lafaz di atas] dan beliau berkata: ( e 3 fsdp gl s oo &y JROHERAH
0 0 J) e 35 2 3 ol i Obges i), (Abii Dawud (275H), 2010 -
Sunan Abi Dawud), No. 561; (al-Bayhaqi (458H), 1992 - al-Sunan al-
Saghir), No. 473; (al-Bayhaqi (458H), 2000 - al-Sunan al-Kubra), No.
4586; (al-Bazzar (292H), 1997 - al-Bahr al-Zakhkhar bi Musnad al-
Bazzar), No. 4448; (al-Ruyant (307H), 1416H - Musnad al- Raiyant), No.
56; (al-Shihab al-Quda‘T (454H), 1986 - Musnad al-Shihab), No. 752 &
755; (al-Tabarani (360H), - al-Mu ‘jam al-Awsat), No. 4207 dan lain-lain.

Hadith 20: Pahala Haji Dan Umrah Bagi Orang Yang
Melakukan Solat Fardu Dan Duha Di Masjid Setelah
Bersuci Di Rumahnya

Daripada Abu Umamah al-Bahili %, beliau meriwayatkan bahawa

sesungguhnya Rasulullah 4 bersabda:

“Barangsiapa yang keluar dari rumahnya dalam keadaan suci
(berwudu’) menuju (ke masjid) untuk melakukan solat fardu,
maka pahalanya adalah seumpama pahala seorang yang

melakukan haji dan berihram.

Dan barangsiapa yang keluar untuk melakukan tasbih al-Duha
(solat Duha) (di masjid) dan dia tidak berpenat melainkan
untuknya maka pahalanya adalah seperti pahala seorang yang

melakukan ‘Umrah.

Dan solat selepas solat, yang tidak ada perkara sia-sia (kata-kata
keduniaan) di antara kedua-duanya adalah satu amalan yang
tertulis di ‘illiyyin (isyarat kepada ketinggian darjat dan
penerimaan amalan tersebut).”

T: (Abt Dawud (275H), 2010 - Sunan Abi Dawud), No. 558 [Lafaz di
atas|: Sanadnya sahih atau hasan; (Ahmad (241H), 1995 - al-Musnad),
No. 21800; (al-Bayhaqt (458H), 2000 - al-Sunan al-Kubra), No. 4523 &

4582; (al-Rayanit (307H), 1416H - Musnad al- Raiyant), No. 1204 dan lain-
lain.

Sedikit keterangan:

Imam Ibn Hajar al-Haytami al-Makki menyatakan bahawa hadith ini
menjadi hujah di sisi sebahagian para ulama’ yang menyatakan
bahawa solat Duha lebih afdal dibuat di masjid dan ia merupakan
pengecualian bagi hadith yang masyhur yang menyatakan bahawa
solat sunat di rumah lebih afdal. Al-Mubarakfuri - di dalam ‘ Awn al-
Ma ‘bud - pula menambah bahawa hadith ini menunjukkan kepada
keharusan melakukannya di masjid atau bagi sesiapa yang tidak
mempunyai rumah atau rumahnya sibuk dengan perkara lain kerana

lafaz masjid tidak ada dalam lafaz hadith yang asal.

Mulla ‘Ali al-Qari menyatakan bahawa ‘Illiyyin adalah merupakan
nama bagi senarai (diwan) kebaikan yang ditulis di dalamnya

amalan-amalan orang-orang yang soleh (al-abrar).

Hadith 21: Berwuduk dengan Wuduk Yang
Sempurna di Rumah dan Kemudian Pergi ke Masjid
untuk Solat adalah Sebab Keampunan Dosa

Daripada ‘ Uthman Bin ‘ Affan «, beliau berkata:

“Aku pernah melihat Rasulullah berwuduk, dan Baginda
memperindahkan/ menyempurnakan wuduk Baginda # tersebut,

kemudian Baginda i bersabda:

Barangsiapa yang berwuduk seperti ini (dengan sempurna),
kemudian dia keluar menuju ke masjid, tidak ada yang
menggerakkannya/ membangkitkannya untuk itu melainkan solat,
maka diampunkan baginya apa yang telah lalu daripada dosa-
dosanya.”

T: (al-Bukhari (256H), 1999 - Sahih al-Bukhari), No. 6433; (Muslim
(261H), 2006 - al-Jami* al-Sahih / Sahih Muslim), No. 341, 345 [Lafaz di
atas| & 346; (al-Nasa'1 (303H), 1986 - al-Sunan al-Sughra / al-Mujtaba

min al-Sunan), No. 856; (Ahmad (241H), 1995 - al-Musnad), No. 461 dan
lain-lain. [Status: Sahih]|

Hadith 22: Persinggahan/ Hidangan di Syurga Bagi
Setiap Perjalanan ke Masjid Pada Waktu Pagi dan
Petang

Daripada Abu Hurayrah <, beliau meriwayatkan bahawa Nabi
bersabda:

“Barangsiapa yang pergi ke masjid pada waktu pagi dan petang,
maka Allah 4 akan menyediakan baginya nuzulnya (tempat yang
disediakan untuk singgahan atau hidangan yang disediakan buat
tetamu yang datang) di syurga bagi setiap perjalanan pagi dan
petangnya [ke masjid tersebut].”

T: (al-Bukhari (256H), 1999 - Sahth al-Bukhari), No. 662 [Lafaz di atas];
(Muslim (261H), 2006 - al-Jami‘ al-Sahth / Sahth Muslim), No. 671,
(Ahmad (241H), 1995 - al-Musnad), No. 10230; (Ibn Khuzaymah (311H),

- Sahih Ibn Khuzaymah), No. 1414; (Ibn Hibban (354H), 1993 - Sahth Ibn
Hibban), No. 2037 dan lain-lain. [Status: Sahih]

Hadith 23: Berjalan ke Masjid Menghapus Dosa dan
Mengangkat Darjat; Menunggu Solat Selepas Solat
di Masjid adalah Jihad

Daripada Abu Hurayrah «, beliau meriwayatkan bahawa

sesungguhnya Rasulullah 4 bersabda:

“Tidakkah kamu mahu agar aku menunjukkan kamu kepada

sesuatu [amalan] yang mana Allah % menghapuskan dengannya

dosa-dosa dan mengangkat dengannya darjat-darjat?.

Mereka (para Sahabat ¢%) berkata: Bahkan, wahai Rasulullah.

Baginda # bersabda: “Menyempurnakan wuduk dalam keadaan
yang tidak disukai/sukar, memperbanyakkan langkah ke masjid-
masjid, dan menunggu solat [fardu] selepas mengerjakan solat

[fardu], maka semua amalan itu adalah ikatan perjuangan.”

Dalam riwayat lain: Maka semua amalan itu adalah ikatan

perjuangan, maka semua amalan itu adalah ikatan perjuangan.”

T: (Muslim (261H), 2006 - al-Jami" al-Sahth / Sahth Muslim), No. 253
[Lafaz di atas]; (al-Tirmidht (279H), - al-Jami‘ al-Kabir (Sunan al-
Tirmidhi)), No. 51 dan beliau berkata: ( s Eus Sl 11a 2 55b o Eaass
#>e); (al-Nasa‘T (303H), 1986 - al-Sunan al-Sughra / al-Mujtaba min al-

Sunan), No. 143; (Ibn Majah (273H), 2010 - Sunan Ibn Majah), No. 428
dan lain-lain. [Status: Sahih|

Dalam menghuraikan makna al-Ribat, Imam Al-Nawawi berkata:

“Dan sabdaan Baginda #: (Maka semua amalan itu adalah ikatan
perjuangan), iaitu [bermakna] ikatan perjuangan yang digalakkan

melakukannya.

Dan makna asal al-Ribat ialah ikatan ke atas sesuatu, dan orang
yang melakukan amalan ini adalah seumpama orang yang

mengikat dirinya bagi melakukan ketaatan.

Qil: Dan barangkali ia adalah sebaik-baik al-Ribat sepertimana
yang dikatakan/diriwayatkan bahawa Jihad yang sebenar adalah

jihad melawan nafsu.

Dan barangkali ia adalah ribat yang mudah dan mampu dilakukan
(oleh ramai orang) dan sesungguhnya ia adalah salah satu

daripada jenis-jenis ribat (di jalan Allah).”

R: (al-Nawawi (676H), 1999 - al-Minhaj: Sharh sahih Muslim Ibn al-
Hajjaj).

23.1: Perjalanan Yang Jauh Bagi Mengerjakan Solat
Berjemaah Di Masjid Membesarkan Ganjaran
Pahala

Daripada Abu Musa al-Ash’ari «, beliau berkata: Nabi # bersabda:

“Orang yang paling besar ganjarannya dalam melakukan solat [di
masjid], adalah orang yang paling jauh, kemudian yang paling jauh
langkah kakinya/perjalanannya.

Dan seseorang yang menunggu solat sehingga dia dapat bersolat
bersama Imam [secara berjemaah] mendapat pahala yang lebih
besar berbanding mereka yang bersolat [terlebih dahulu] dan
kemudian tidur [selepas itu].”

T: (al-Bukhart (256H), 1999 - Sahih al-Bukhari), No. 651 [Lafaz di atas];

(Muslim (261H), 2006 - al-Jami‘ al-Sahth / Sahth Muslim), No. 664 dan
lain-lain. [Status: Sahih]

AMAILAN-AMAILAN DI MASJID

Hadith 24: Kebesaran Fadilat Melakukan Solat
Berjemaah di Masjid dan Duduk di Tempat Solat
Setelah Selesai Melakukan Solat

Daripada Abu Hurayrah «, beliau berkata: Rasulullah # bersabda:

“Solat seseorang daripada kamu secara berjemaah adalah melebihi
solatnya secara bersendirian di pasarnya atau rumahnya sebanyak
dua puluh lebih darjat (di antara 23 dan 29). Dan itu adalah kerana
apabila dia berwuduk, dan dia menyempurnakan wuduknya,
kemudian dia datang ke masjid, tidak ada sebarang tujuan
melainkan untuk bersolat, tidak ada yang menggerakkannya
melainkan solat, maka tidaklah dia melangkah satu langkah
melainkan dia diangkat satu darjat dengannya, atau digugurkan

satu kesalahan/dosa daripadanya dengannya.

Dan para malaikat itu sentiasa berselawat ke atas salah seorang
daripada kamu (beristighfar untuknya) selagi mana dia masih
berada di tempat solatnya di mana dia telah melakukan solat

padanya [dengan berkata]:

&5 ﬁ.m iz J.; &.@.U!
Ya Allah, berselawatlah ke atasnya, Ya Allah, rahmatilah dia.

selama mana dia tidak berhadas (terbatal wuduknya), selama
mana dia tidak menyakiti [orang lain atau malaikat] padanya.”
Dan Baginda # bersabda: “Seseorang daripada kamu itu dikira di
dalam solat (bersolat) selama mana dia ditahan oleh solat
(menunggu solat).”

T: (al-Bukhari (256H), 1999 - Sahih al-Bukhar), No. 477, 647 & 2119
[Lafaz di atas]; (Muslim (261H), 2006 - al-Jami‘ al-Sahth / Sahih
Muslim), No. 649; (Abtt Dawud (275H), 2010 - Sunan Abi Dawud), No.

559;(Ibn Khuzaymah (311H), - Sahih Ibn Khuzaymah), No. 1408 dan
lain-lain. [Status: Sahih]

24.1: Kemuliaan Orang Yang Mengerjakan Solat
Berjemaah di Masjid, Menunggunya dan Duduk di
dalam Masjid Selepasnya

Daripada Abu Hurayrah «, beliau berkata: Rasulullah # bersabda:

“Solat seorang lelaki secara berjemaah adalah melebihi solatnya

[secara bersendirian] di rumahnya, dan solatnya di pasarnya

sebanyak dua puluh lebih darjat (di antara 23 dan 29). Dan itu
sesungguhnya adalah kerana apabila salah seorang daripada kamu
berwuduk, dan menyempurnakan wuduknya. Kemudian dia
datang ke masjid, tidak ada yang menggerakkannya melainkan
solat, tidak ada sebarang keinginan yang lain melainkan solat,
maka tidaklah dia melangkah satu langkah melainkan diangkat
baginya dengan langkahnya itu satu darjat, dan dihapuskan
baginya dengannya satu dosa/kesalahan, sehinggalah dia

memasuki masjid.

Maka apabila dia memasuki masjid, dia dikira sedang bersolat,
selama mana solatlah yang menahannya [daripada keluar dari

masjid].

Dan para malaikat itu sentiasa berselawat ke atas salah seorang
daripada kamu (beristighfar untuknya) selagi mana dia masih
berada di tempat solatnya di mana dia telah melakukan solat

padanya. Mereka berkata:

Ya Allah, rahmatilah dia. Ya Allah, ampunilah dia. Ya Allah,

kurniakan taubat baginya.

selama mana dia tidak menyakiti [orang lain atau malaikat]

padanya, selama mana dia tidak berhadas (terbatal wuduknya).”

T: ;(Ibn Khuzaymah (311H), - Sahth Ibn Khuzaymah), No. 1408 [Lafaz
di atas]; (al-Bukhari (256H), 1999 - Sahih al-Bukhari), No. 477, 647 &
2119; (Muslim (261H), 2006 - al-Jami* al-Sahth / Sahih Muslim), No. 649;
(Abt Dawud (275H), 2010 - Sunan Ab1 Dawud), No. 559dan lain-lain.
[Status: Sahih]

Hadith 25: Melazimi Jama’ah Umat Islam dan
Masjid Menyelamatkan Seseorang daripada Tipu
Daya Syaitan

Daripada Mu‘adh Bin Jabal 4, beliau meriwayatkan bahawa

sesungguhya Nabi # bersabda:

“Sesungguhnya syaitan itu seumpama serigala bagi manusia
seperti serigala bagi kambing. Ia hanya mengambil (memakan)
kambing yang menyendiri jauh dan meminggir jauh dari
kawanannya. Maka berhati-hatilah kamu semua daripada
perpisahan/ perpecahan, dan hendaklah kamu semua sentiasa
berjama’ah (bersatu di bawah pemimpin yang sah), bersama
dengan masyarakat umum (Muslimin), dan (pergi ke) masjid.”

T: (Ahmad (241H), 1995 - al-Musnad), No.21523 [Lafaz di atas| & 2160I;
(al-Shashi (335H), - al-Musnad), No. 1387; (al-Busiri (840H), 1998 - Ithaf
al-Khiyarah al-Maharah bi Zawa'id al-Masanid al-‘Asharah), No. 5697 &
5698; (al-Haythami (807H), - Bughyat al-Bahith 'an Zawa'id Musnad al-

Harith), No. 605; (al-Tabarani (360H), - al-Mu ‘jam al-Kabir), No. 344 &
345 dan lain-lain.

*(al-Haytham1 (807H), 1994 - Majma‘ al-Zawa’id wa Manba“ al-
Fawa’id), No. 2033, Jilid 2/10, p.23 dan beliau berkata: ( s ¢ 851y das é13;

364 i ol ).

25.1: Solat Berjemaah di Masjid adalah daripada
Sunnah-sunnah Petunjuk (Sunan al-Hudi&) Yang
Memelihara Seseorang Daripada Kesesatan (a)

Daripada Abu al-Ahwas, beliau berkata: ‘Abdullah Bin Mas ‘ud
berkata:

“Sesungguhnya aku telah melihat (masih teringat) kami (para

sahabat %), tidak ada yang meninggalkan solat (berjemaah)

melainkan seorang munafiq yang diketahui kemunafigannya, atau
seorang yang sakit. Bahkan, seorang yang sakit ada yang sanggup
berjalan dengan dipapah dua orang lelaki sehingga dia datang

bersolat (berjemaah).

Dan beliau (Ibn Mas ‘ud ) berkata: Sesungguhnya Rasulullah #
telah mengajarkan kami Sunnah-sunnah Petunjuk (sunan al-
hudz), dan sesungguhnya di antara Sunnah-sunnah Petunjuk
tersebut adalah bersolat di masjid yang dilaungkan azan padanya.”
T: (Muslim (261H), 2006 - al-Jami‘ al-Sahth / Sahih Muslim), No. 1051
[Lataz di atas]; (Ibn Hibban (354H), 1993 - Sahth Ibn Hibban), No. 2100;
(Abu 'Awanah (316H), 1998 - Mustakhraj Abi 'Awanah), No. 1263; (Abu

Nu'aym al-Asbahani (430H), 1996M/1417H - al-Musnad al-Mustakhraj
'ala Sahih Muslim), No. 1461 dan lain-lain.[Status: Sahih]

25.2: Solat Berjemaah Di Masjid adalah Sunnah
Petunjuk (b)

Daripada Abu al-Ahwas, beliau meriwayatkan bahawa ‘Abdullah Bin
Mas’ud « berkata:

“Barangsiapa yang suka untuk bertemu dengan Allah kelak sebagai
seorang Muslim (yang sempurna), maka hendaklah dia

memelihara solat-solat [fardu] ini, di mana ia (azannya)

dilaungkan. Sesungguhnya Allah 4 telah menshariatkan bagi Nabi
kamu # sunnah-sunnah petunjuk, dan sesungguhnya ia (solat
fardu berjemaah di tempat azan dilaungkan/masjid) adalah

daripada sunnah-sunnah petunjuk.

Dan sekiranya kamu melakukan [solat fardu] kamu di rumah
kamu, seperti mana dilakukan oleh mutakhallif ini (orang yang
tidak bersolat fardu secara berjemaah di masjid) di rumahnya,

maka kamu telah meninggalkan sunnah Nabi kamu #, dan

sekiranya kamu meninggalkan sunnah (petunjuk) Nabi kamu #

ini, pasti kamu akan jatuh sesat.

Dan tidak ada seorang lelaki pun yang bersuci/berwuduk, lalu dia
memperelokkan wudu’nya itu, kemudian dia pergi ke sebuah
masjid daripada masjid-masjid ini, melainkan Allah % akan
mencatat bagi setiap langkah yang dilakukannya itu satu kebaikan,
dan Dia mengangkatnya dengannya satu darjat, dan Dia

menggugurkan baginya dengannya satu kesalahan/dosa.

Dan sesungguhnya aku pernah melihat (masih teringat) kami

(para sahabat &%), tidak ada yang meninggalkan solat (berjemaah

di masjid) melainkan seorang munafiq yang diketahui
kemunafiqannya. Dan sesungguhnya ada lelaki di kalangan kami
yang didatangkan untuk melakukannya dengan dipapah oleh dua
orang lelaki lain, sehinggalah dia [bersama kami] berdiri di dalam
saf [solat berjemaah di masjid].”

T: (Muslim (261H), 2006 - al-Jami* al-Sahih / Sahth Muslim), No. 1052
[Lafaz di atas]; (Aba Dawud (275H), 2010 - Sunan Abi Dawud), No. 462;

(Ahmad (241H), 1995 - al-Musnad), No. 3849 & 4205 dan lain-lain.
[Status: Sahih].

Hadith 26: Duduk Di Dalam Masjid Menunggu Solat
Mendapat Pahala Bersolat

Daripada Abu Hurayrah «, beliau meriwayatkan bahawa

sesungguhnya Rasulullah 4 bersabda:

“Para malaikat itu sentiasa berselawat (mendoakan keampunan)
bagi seseorang daripada kamu, selama mana dia masih berada di
tempat dia melakukan solat, selama mana dia belum berhadas
(dalam keadaan berwudu’). [Mereka berkata]:

S AR
Ya Allah, ampunilah dia. Ya Allah, rahmatilah dia.

Dan seseorang daripada kamu itu [dikira] masih berada di dalam
solat selama mana solat jualah yang menghalangnya. Iaitu: tidak
ada yang menghalangnya untuk pulang kepada ahli keluarganya
[dari masjid] melainkan solat.”

T: (al-Bukhari (256H), 1999 - Sahih al-Bukhart), No. 176 & 659 [Lafaz di

atas|; (Muslim (261H), 2006 - al-Jami‘ al-Sahth / Sahth Muslim), No. 662
& 663 dan lain-lain. [Status: Sahih].

26.1: Menunggu Solat Di Dalam Masjid Dalam
Keadaan Berwuduk Dikira Sebagai Bersolat

Daripada Abu Hurayrah «, beliau berkata: Nabi # bersabda:

“Seorang hamba sentiasa [dikira] berada dalam solat selama mana
dia berada di dalam masjid bagi menunggu solat, dan selama mana
dia belum berhadas [dalam keadaan berwudu’].”

T: (al-Bukhari (256H), 1999 - Sahih al-Bukhar), No. 176 [Lafaz di atas];
(Muslim (261H), 2006 - al-Jami* al-Sahth / Sahth Muslim), No. 663; (Abt

Dawud (275H), 2010 - Sunan Abi Dawud), No. 470 dan lain-lain. [Status:
Sahih]|

26.2: Menunggu Solat Di Dalam Masjid Dikira
Sebagai Bersolat

Daripada Sahl Bin Sa’d al-Sa’idi «, beliau berkata: Aku telah

mendengar Rasulullah # bersabda:

“Barangsiapa yang berada di dalam masjid bagi menunggu solat
(dikerjakan), maka dia berada di dalam solat (dikira sebagai
sedang bersolat).”

T: (al-Nasa'1 (303H), 1986 - al-Sunan al-Sughra / al-Mujtaba min al-
Sunan), No. 734 [Lafaz di atas]: Sanadnya baik; (Ahmad (241H), 1995 -

al-Musnad), No. 22304; (Ibn Hibban (354H), 1993 - Sahih Ibn Hibban),
No. 1751 & 1752; (Abt Ya‘la al-Mawsilt (307H), 1992 - Musnad Abi Ya'la

al-Mawsili), No. 7546 & 7550; (al-Rayani (307H), 1416H - Musnad al-
Riyani), No. 1114 dan lain-lain. [Status: Sahih li ghayrih].

52



Hadith 27: Allah % Meredhai Dan Kasih Kepada
Seorang Muslim Yang Datang Bersolat Dan Berzikir
Di Masjid-Masjid

Daripada Abu Hurayrah «, beliau meriwayatkan bahawa Nabi #
bersabda:

“Tidaklah seorang lelaki Muslim itu mengambil tempatnya di
masjid-masjid untuk bersolat dan berzikir, melainkan Allah %
bergembira (redha dan kasih) dengannya sepertimana ahli
keluarga orang yang hilang/bermusafir bergembira dengan
kepulangannya kepada mereka.”

T: (Ibn Majah (273H), 2010 - Sunan Ibn Majah), No. 800 [Lafaz di atas|:
Sanadnya baik; (Ahmad (241H), 1995 - al-Musnad), No. 8150 & 953I;
(Tbn Khuzaymah (311H), - Sahih Ibn Khuzaymah), No. 1421; (Ibn Hibban

(354H), 1993 - Sahih Ibn Hibban), No. 1607 & 2278 dan lain-lain.[Status:
Sahih li ghayrih|

27.1: Ptikaf Di Dalam Masjid, Khususnya Di Dalam
Bulan Ramadan

Daripada Abu Hurayrah «, beliau berkata:

“Nabi # melakukan i’tikaf [di dalam Masjid Nabawi] pada setiap

bulan Ramadan selama sepuluh (10) hari.

Dan apabila tiba tahun di mana Baginda # wafat padanya, Baginda
# telah beri’tikaf selama dua puluh (20) hari [di dalamnya].”

T: (al-Bukhart (256H), 1999 - Sahih al-Bukhari), No. 2044 [Lafaz di atas];
(al-Tirmidhi (279H), - al-Jami® al-Kabir (Sunan al-Tirmidht)), No. 790
dan beliau berkata: (jewe (o> &gt W25 &b o Eus); (AbT Dawud

(275H), 2010 - Sunan AbT Dawud), No. 2466; (Ibn Majah (273H), 2010 -
Sunan Ibn Majah), No. 1769 dan lain-lain. [Status: Sahih]

Amalan beritikaf yang dilakukan oleh Rasulullah # adalah
merupakan sebahagian dalil bagi para ulama’ Sufi untuk melakukan
‘uzlah atau khalwah kamilah. Di dalam amalan khalwah kamilah,
seseorang itu menumpukan sepenuh perhatiannya kepada ibadah dan
bermujahadah mendidik nafsunya dan memperbaikkan dirinya zahir
dan batin dengan bimbingan para mashayikh Sufi. Masih banyak
masjid-masjid di dunia Islam yang menyediakan amalan khalwah
kamilah padanya. Sebahagian ulama’ Sufi pula memimpin amalan
khalwah kamilah ini di institusi masing-masing yang dikenali sebagai

khangah, khaniqgah, zawiyah, ribat dan lain-lain.

Hadith 28: Empat (4) Fadilat Besar Bagi
Perkumpulan Membaca Al-Qur’an Di Masjid-Masjid

Daripada Abu Hurayrah «, beliau meriwayatkan bahawa Nabi %
bersabda:

“Tidaklah berhimpun satu kaum/kumpulan manusia di dalam
sebuah rumah daripada rumah-rumah Allah (masjid) dalam keadaan
mereka membaca kitab Allah dan saling bertadarus dengannya

melainkan:

(1) sakinah (keteguhan iman bersama ketenangan) akan turun

ke atas mereka (bagi menambah/mengukuhkan keimanan

mereka),
(i1) rahmat (Allah) akan meliputi mereka,
(iii) para malaikat akan mengerumuni mereka, dan
@[iv) Allah akan menyebut (nama) mereka kepada sesiapa (para

malaikat) di sisiNya (lalu mereka akan memohon
keampunan untuk nama-nama yang disebutkan).”
T: (Abt Dawud (275H), 2010 - Sunan Abi Dawud), No. 1455 [Lafaz di
atas|: Sanadnya sahih; (Ahmad (241H), 1995 - al-Musnad), No. 9021; (Ibn

Hibban (354H), 1993 - Sahih Ibn Hibban), No. 768; (al-Tabarant (360H),
- al-Mu ‘jam al-Awsat), No. 3780 dan lain-lain.

Hadith ini adalah merupakan dalil yang sangat jelas bagi
penshariatan pembacaan al-Qur’an di masjid-masjid secara beramai-
ramai seperti yang diamalkan oleh masyarakat kita bagi majlis bacaan
Yasin pada malam Jumaat. Dan pada waktu ini, amalan membaca al-
Qur’an secara berjemaah mula bertambah bagi surah-surah yang lain
seperti Surah al-Mulk dan Surah al-Kahfi di sebahagian masjid dan
surau — Alhamdulillah.

Hadith 29: Majlis Zikrullah Di Masjid-Masjid Adalah
Majlis Orang-Orang Yang Mempunyai Kemuliaan Di
Sisi Allah 3%

Daripada Aba Sa‘ id (al-Khudri) <, beliau merlwayatkan bahawa
Rasulullah # bersabda:

“Allah (jalla wa ‘ala) berfirman (hadith qudsi): Orang-orang di
dalam perhimpunan pada hari (Akhirat) ini akan mengetahui
siapakah mereka orang-orang yang mempunyai kemuliaan (di

sisiKu).

Maka (Rasulullah #) ditanya: Siapakah ahli (pemilik) kemuliaan

itu, wahai Rasulullah?.

Baginda menjawab: Ahli majlis-majlis zikir di masjid-masjid
(ketika di dunia).”

T: (Tbn Hibban (354H), 1993 - Sahih Ibn Hibban), No.816 [Lafaz di atas];
(Ahmad (241H), 1995 - al-Musnad), No0.27309 & 27322; (Abu Ya‘la al-

Mawsili (307H), 1992 - Musnad Abit Ya‘la al-Mawsil1), No. 1046&1403;
(al-Bayhaqi (458H), - Shu‘ab al-Iman), No. 535 dan lain-lain.

Istilah “Majlis Zikir” adalah istilah yang datang dari Rasulullah #
sendiri di dalam banyak hadith Baginda #. Ia bukanlah istilah yang
diciptakan atau dimulakan oleh para ulama’ semata-mata. Hakikat ini
menunjukkan kepentingan dan kemuliaan Majlis Zikir di dalam
Islam. Hadith ini juga menunjukkan kaitan masjid dengan Majlis
Zikir.

Istilah “Majlis Zikir” boleh merujuk kepada empat majlis iaitu:

@)

(i1)

(111)

(iv)

Majlis zikir (dengan makna yang khusus), di mana
tasbih, tahmid, tahlil, takbir, selawat dan istighfar serta
sebahagian al-Qur’an dibaca beramai-ramai,

Majlis pembacaan al-Qur'an beramai-ramai atau
sebahagiannya membaca al-Qur’an dan sebahagian
pula mendengarnya,

Majlis ilmu, di mana ilmu-ilmu agama khususnya
diajarkan, dan

Masjlis dakwah atau tazkirah, di mana seseorang
memberi nasihat dan peringatan kepada para hadirin
tentang ketaqwaan kepada Allah, kepentingan Sunnah
Rasulullah #, seruan kepada akhlak-akhlak yang baik
serta menyintai akhirat dan membuat persiapan

baginya.

Namun begitu, istilah majlis zikir pada kebiasaannya digunakan

untuk merujuk kepada majlis zikir dengan makna yang khusus.

Terdapat empat majlis zikir yang tersebar dan diamalkan secara

meluas di kalangan masyarakat Islam di Malaysia, khususnya di

masjid dan surau iaitu:

@)
(i1)
(iii)

(iv)

Zikir berjemaah selepas solat fardu,

Majlis Tahlil,

Majlis bacaan Yasin, khususnya pada malam Jumaat di
antara Maghrib dan Isyak, di masjid dan surau,

Majlis Mawlid Nabi .

“Segala pujian hanyalah bagi Allah”

Hadith 30: Fadilah Pergi Ke Masjid Bagi
Mempelajari Ilmu Atau Membaca Al-Qur’an

Daripada ‘Ugbah Ibn ‘Amir &, beliau berkata:

“Rasulullah # telah keluar [datang kepada kami] sedangkan kami
berada di Suffah. Lalu Baginda #% bersabda: Siapakah di antara
kalian yang suka untuk keluar pada awal pagi setiap hari ke
Buthan, atau ke ‘Aqiq?, kemudian dia pulang daripadanya dengan
dua ekor unta betina yang besar, tanpa melakukan sebarang dosa

atau memutuskan silaturahim?.
Kami berkata: Wahai Rasulullah, kami suka untuk melakukannya.

Baginda # pun bersabda: Maka, mengapakah tidak salah seorang
seorang daripada kamu keluar pada awal pagi ke masjid, lalu dia
mengetahui (mempelajari) atau membaca dua ayat Al-Qur’an

daripada Kitab Allah, kerana ia lebih baik baginya daripada dua

2 Buthan dan ‘Aqiq adalah dua tempat yang berdekatan dengan Madinah di

zaman Rasulullah .

ekor unta betina yang besar, dan tiga ayat daripadanya adalah
lebih baik dari tiga ekor unta betina yang besar, dan empat ayat
daripadanya adalah lebih baik dari empat ekor unta betina yang
besar, dan seterusnya dengan bilangan-bilangannya daripada
unta-unta tersebut?.”

T: (Muslim (261H), 2006 - al-Jami‘ al-Sahth / Sahth Muslim), No. 806
[Lafaz di atas]; (Aba Dawud (275H), 2010 - Sunan Abi Dawud), No. 1456;

(Ahmad (241H), 1995 - al-Musnad), No. 16955; (Ibn Hibban (354H), 1993
- Sahih Ibn Hibban), No. 115 dan lain-lain. [Status: Sahih].

Hadith 31: Keharusan Melantunkan Syair Dan
Qasidah Memuji Rasulullah % Atau Seumpamanya
Di Dalam Masjid

Daripada Abu Hurayrah <, beliau meriwayatkan bahawa:

“Sesungguhnya Umar (al-Khattab) < lalu berdekatan dengan
Hassan (Ibn Thabit) < ketika beliau sedang melantunkan syair
(membaca syair dengan suara yang tinggi) di dalam Masjid

(Nabawi), lalu beliau (Umar «) memandang kepadanya.

Maka beliau (Hassan ) pun berkata: Sesungguhnya aku pernah
melantunkan/ membaca (syair) dengan suara yang tinggi ketika di
dalamnya (masjid ini) ada seseorang yang lebih baik dari kamu

(iaitu di hadapan Rasulullah ).

Kemudian, beliau pun berpaling kepada Abu Hurayrah <, dan
berkata: Aku memanggilmu dengan (kemuliaan) Allah, adakah
engkau pernah mendengar Rasulullah # bersabda (kepadaku):
Jawablah bagi pihakku [terhadap kaum Mushrikin]. Ya Allah!
Bantulah dia dengan Ruh al-Qudus (Jibril 2).

Beliau (Abu Hurayrah ) pun menjawab: Ya Allah! Benar.”

T: (al-Bukhart (256H), 1999 - Sahth al-Bukhari), No. 453, 3212 & 6152;
(Muslim (261H), 2006 - al-Jami‘ al-Sahih / Sahth Muslim), No. 2487

|[Lataz di atas]: Kitab Fada’il al-Sahabah/ Bab Fada’il Hassan Ibn Thabit
# dan lain-lain. [Status: Sahih]

Ketika mensyarahkan hadith ini, Imam al-Nawawi (w.676H) berkata:

“Padanya [dalil] keharusan melantunkan syair di dalam masjid
apabila syair itu berkaitan sesuatu yang harus; dan [dalil] ia
disunatkan apabila syair itu berkaitan dengan puji-pujian kepada
Islam dan ahlinya, atau jika ia untuk menjatuhkan kafir (harbi)
dan mendorong bagi memerangi mereka atau menghina mereka
(kafir harbi) dan seumpamanya, dan begitulah bentuk syair
[Saidina] Hassan < dan padanya juga [dalil] sunat mendoakan
bagi sesiapa yang melantunkan syair dari jenis (yang baik) ini..”
T: (al-Nawawi (676H), 1999 - al-Minhaj: Sharh sahih Muslim Ibn al-
Hajjaj).
31.1 Larangan Melantunkan Syair Jahiliyyah Dan
Kebatilan Di Dalam Masjid

Daripada ‘Abdullah Bin ‘Amr %, beliau meriwayatkan bahawa

sesungguhnya:

“Baginda Rasulullah # melarang daripada dilantunkan syair-syair

di dalam masjid; dan daripada jualan dan belian dilakukan di

dalamnya; dan daripada perbuatan orang ramai yang duduk dalam
kumpulan-kumpulan yang banyak di dalamnya pada hari Jumaat
sebelum solat [Jumaat].”

T: (al-Tirmidht (279H), - al-Jami‘ al-Kabir (Sunan al-Tirmidh)), No. 322
[Lafaz di atas] dan beliau berkata: (%25 Eyus Lol oy e ol e Eoas);

(al-Nasa‘1 (303H), 1986 - al-Sunan al-Sughra / al-Mujtaba min al-Sunan),
No. 715; (Ibn Majah (273H), 2010 - Sunan Ibn Majah), No. 749 dan lain-
lain. [Status: Hasan].

Hadith ini seolah-seolah bertentangan pada zahirya dengan hadith
sebelum ini yang membenarkan syair dilantunkan di dalam masjid.
Kaedah pengharmonian di antara makna kedua-dua hadith ini telah
disebut oleh Al-Imam al-Hafiz Ibn Hajar al-‘Asqalani di dalam “Fath
al-Bari Sharh Sahih al-Bukhari”, di mana beliau berkata:

“Dan kaedah untuk menghimpunkan di antara hadith ini dan
hadith yang menjadi asas dalam bab ini ialah:

Larangan yang disebutkan [di dalam hadith ini] diletakkan pada

lantunan syair-syair jahiliyyah dan golongan yang batil.

Dan [lantunan syair] yang dibenarkan ialah syair-syair yang
bebas/sejahtera  daripada elemen-elemen (jahiliyyah dan

kebatilan) tersebut.”

R: (Ibn Hajar al-‘Asqalant (852H), 1960 - Fath al-Bari bi Sharh Sahih al-
Bukhari), Jilid 1/13, p.527.

ADAB-ADAB MASJID

Hadith 32: Doa Masuk Dan Keluar Masjid (a)

e

< < < < Zc—c,c o &
8 410,25 0606 e £l 0 ST a2 f 12

A L5 GAF A J &5 ﬁ,u‘ : J&ds ¢ .bw_u VSJ.-.-! J:-: 15))

(C &5 e LT 3y 2400 s
Daripada Abu Humayd < atau Abu Usayd «, beliau berkata:
Rasulullah # bersabda:

“Apabila salah seorang daripada kamu masuk ke masjid, maka

hendaklah dia mengucapkan:

S5 S5 6
Ya Allah, bukakanlah bagiku pintu-pintu rahmatMu,

Dan apabila dia keluar [daripada masjid], maka hendaklah dia

mengucapkan:

Ya Allah, sesungguhnya aku memohon daripadaMu kurniaan-

kurniaan [milik [Mu.”

T: (Muslim (261H), 2006 - al-Jami‘ al-Sahth / Sahih Muslim), No. 715
[Lafaz di atas]; (Abt Dawud (275H), 2010 - Sunan Abi Dawud), No. 465;
(al-Nasa‘1 (303H), 1986 - al-Sunan al-Sughra / al-Mujtaba min al-Sunan),
No. 729; (Ibn Majah (273H), 2010 - Sunan Ibn Majah), No. 772 dan lain-
lain.

32.1: Doa Masuk Masjid (b)

Daripada Haywah Bin Shurayh, beliau berkata: Aku telah bertemu

(E
C_.
C-'\
c
o\
A ey
.\
G

dengan ‘Ugbah Bin Muslim, dan aku berkata kepadanya: Telah
sampai berita kepadaku bahawa engkau meriwayatkan daripada

‘Abdullah Bin ‘Amr Bin al-‘As w, beliau meriwayatkan tentang Nabi
4 bahawa:

“Apabila Baginda ¥ masuk ke masjid, Baginda # bersabda:

Aku berlindung dengan Allah Yang Maha Agung, dan dengan
ZatNya yang Maha Mulia, serta KekuasaanNya yang Maha
Terdahulu/Sedia Ada, daripada syaitan yang direjam.

Beliau (‘Ugbah Bin Salim) berkata: Adakah itu sahaja [yang kamu
dengar]?. Aku (Haywah Bin Shurayh) berkata: Ya. Beliau berkata:
Apabila seseorang itu berkata sedemikian, maka syaitan akan
berkata: Dia telah dipelihari daripadaku pada seluruh hari ini.”

T: (Abt Dawud (275H), 2010 - Sunan Abi Dawud), No. 466 [Lafaz di

atas|: Sanadnya baik & (al-Bayhaqi (458H), 1986 - al-Da‘awat/ al-Da'wat
al-Kabir), No. 65: Sanadnya baik.

32.2: Solat Sunat Tahiyyatul Masjid

Daripada Abu Qatadah Bin Rib’i al-Ansari «, beliau berkata: Nabi &
bersabda:

“Apabila salah seorang daripada kamu masuk ke masjid, maka

janganlah dia duduk sehingga dia mengerjakan solat dua rakaat
(Tahiyyatul Masjid).”

T: (al-Bukhari (256H), 1999 - Sahih al-Bukhar), No. 444 & 1167 [Lafaz di
atas|; (Muslim (261H), 2006 - al-Jami‘ al-Sahth / Sahth Muslim), No. 715;
(Abt Dawud (275H), 2010 - Sunan Abi Dawud), No. 467; (al-Nasa'l
(303H), 1986 - al-Sunan al-Sughra / al-Mujtaba min al-Sunan), No. 730;

(Ibn Majah (273H), 2010 - Sunan Ibn Majah), No. 1013 dan lain-lain.
[Status: Sahih Muttafaq ‘alayh].

Hadith 33: Rasulullah % Memerintahkan Agar
Masjid Dibina Di Kawasan Penempatan Serta
Dipelihara Kebersihannya

Daripada Saidatina ‘A’ishah «:, beliau berkata:

“Rasulullah # telah memerintahkan agar masjid-masjid dibina di
kawasan-kawasan gabilah-qgabilah/ penempatan, dan agar masjid-
masjid tersebut dibersihkan dan diletakkan wangi-wangian.”

T: (al-Tirmidht (279H), - al-Jami‘ al-Kabir (Sunan al-Tirmidhi)), No.
594 [Lafaz di atas]; (Abt Dawud (275H), 2010 - Sunan Abi Dawud), No.
455; (Ibn Majah (273H), 2010 - Sunan Ibn Majah), No. 758 & 759;
(Ahmad (241H), 1995 - al-Musnad), No. 25853; (Ibn Khuzaymah (311H),

- Sahth Ibn Khuzaymah), No. 1227; (Ibn Hibban (354H), 1993 - Sahth Ibn
Hibban), No. 1634 dan lain-lain.

33.1: Perintah Rasulullah #% Bagi Memelihara
Kebersihan Masjid

Daripada Samurah (Bin Jundub) &, sesungguhnya beliau telah

menulis surat kepada anaknya dengan berkata:

“Amma’ ba’d (Adapun selepas itu), sesungguhnya Rasulullah

telah memerintahkan kami berkenaan masjid:

e agar kami membinanya di kawasan rumah-rumah (tempat

tinggal) kami, dan
e agar kami memperbaikkan/memperbaiki binaannya, dan

e agar kami sentiasa membersihkannya.”

T: (Abt Dawud (275H), 2010 - Sunan Abi Dawud), No. 456 [Lafaz di
atas|; (al-Bayhaqi (458H), 2000 - al-Sunan al-Kubra), No. 3962; (al-
Bazzar (292H), 1997 - al-Bahr al-Zakhkhar bi Musnad al-Bazzar), No.
4622 & (al-Tabarant (360H), - al-Mu ‘jam al-Kabir), No. 7026 & 7027.

33.2: Perintah Rasulullah % Bagi Memelihara
Kebersihan Masjid

Daripada Samurah Bin Jundub -, beliau berkata:

“Rasulullah % memerintahkan kami agar kami membina masjid di
[sekitar] kawasan kediaman kami, dan Baginda # memerintahkan

kami agar sentiasa membersihkannya.”

T: (Ahmad (241H), 1995 - al-Musnad), No. 19670 [Lafaz di atas]; (al-
Tabarani (360H), - Musnad al-Shamiyyin), No. 3483 & (Ibn Hajar al-
‘Asgalant (852H), 1996 - Ithaf al-Maharah bi al-Fawa'id al-Mubtakarah
min Atraf al-'Asharah), No. 5915: Semuanya dengan lafaz yang sama.

Semua hadith di atas memberikan maksud yang sama.

68



Hadith 34: Pahala Membersihkan Masjid Daripada
Kekotoran Walaupun Sangat Kecil

Daripada Anas Bin Malik <&, beliau berkata: Rasulullah # bersabda:

“Telah dibentangkan kepadaku pahala-pahala umatku sehingga
satu kotoran kecil yang dibuang oleh seseorang dari dalam masjid

sekalipun.

Dan telah dibentangkan kepadaku dosa-dosa umatku, maka aku
tidak melihat dosa yang lebih besar daripada surah daripada al-
Quran atau satu ayat daripadanya yang telah diberikan kepada
seseorang (hafalannya), kemudian dia melupakannya.”

T: (Ibn Khuzaymah (311H), - Sahih Ibn Khuzaymah), No. 1230 [Lafaz di
atas|; (al-Tirmidhi (279H), - al-Jami* al-Kabir (Sunan al-Tirmidht)), No.
2916 dan beliau berkata: (s 31134 (s V) f\;fu Vg &,45138); (Abii Dawud

(275H), 2010 - Sunan Abt Dawud), No. 461; (al-Bayhaqt (458H), 2000 -
al-Sunan al-Kubra), No. 3965; (al-Bazzar (292H), 1997 - al-Bahr al-
Zakhkhar bi Musnad al-Bazzar), No. 6219; (Abu Ya‘'la al-Mawsili
(307H), 1992 - Musnad Abi Ya‘la al-Mawsilt), No. 4265; (‘Abd al-Razzaq
al-San‘ant (211H), 1403H - al-Musannaf), No. 5977; (al-Tabarani (360H),
- al-Mu'jam al-Saghir), No. 198; (al-Tabarant (360H), - al-Mu‘jam al-
Awsat), No. 6489 dan lain-lain. S: Jabir .

Al-Qadhah (34ll) adalah tanah kecil atau seumpamanya yang boleh

masuk ke dalam mata dan minuman.

34.1: Mengotorkan Masjid Walaupun Sedikit Adalah
Dosa

Daripada Abu Dharr al-Ghifari %, beliau meriwayatkan bahawa Nabi
4 bersabda:

“Telah dibentangkan kepadaku amalan-amalan umatku, amalan

mereka yang baik dan yang buruk.

Lalu aku mendapati di antara amalan-amalan mereka yang baik
(walaupun dipandang kecil) ialah: mengalihkan sesuatu yang

menyakitkan dari jalan/laluan.

Dan aku juga mendapati di antara amalan-amalan mereka yang
buruk (walaupun dipandang kecil) ialah: Kahak yang dibuang di
dalam masjid dan tidak ditanam/ditimbus.”

T: (Muslim (261H), 2006 - al-Jami‘ al-Sahth / Sahth Muslim), No. 555
[Laftaz di atas]; (Ibn Majah (273H), 2010 - Sunan Ibn Majah), No. 3683;

(Ahmad (241H), 1995 - al-Musnad), No. 21038, 21039 & 21056 dan lain-
lain. [Status: Sahih]

34.2: Mengotorkan Masjid Adalah Satu Dosa Dan
Kesalahan

Daripada Anas Bin Malik <&, beliau berkata: Rasulullah # bersabda:

“Meludah di dalam masjid adalah satu kesalahan/dosa, dan

kaffarahnya ialah menanamnya/menimbusnya [bagi masjid yang

berlantaikan tanah].”

T: (al-Bukhari (256H), 1999 - Sahih al-Bukhari), No. 415 [Lafaz di atas|;
(Muslim (261H), 2006 - al-Jami‘ al-Sahih / Sahih Muslim), No. 554
[Dalam salah satu riwayat: sxislt @ &1 | dan lain-lain. [Status: Sahih
muttafaq ‘alayh]

Hadith 35: Menjaga Kehormatan Masjid Untuk
Zikrullah, Solat Dan Al-Qur’an

Daripada Anas Bin Malik %, beliau meriwayatkan bahawa Rasulullah

# telah memanggil seorang lelaki arab kampung yang telah

membuang air kecil di dalam masjid dan bersabda kepadanya:

“Sesungguhnya masjid-masjid ini tidak boleh digunakan untuk
sesuatu daripada [membuang] air kecil dan apa sahaja kekotoran.
Ia adalah semata-mata untuk mengingati dan menyebut Allah
(zikrullah), solat dan membaca al-Qur’an.”

T: (Muslim (261H), 2006 - al-Jami® al-Sahth / Sahth Muslim), No. 287.
[ Dengan ringkasan].

Di dalam hadith ini juga, Rasulullah # juga menyebutkan tiga amalan

utama di masjid iaitu:

1. Zikrullah
2. Solat

3. Bacaan Al-Qur’an

35.1: Memelihara Kehormatan Masjid Daripada
Perkara-Perkara Yang Tidak Layak Dengan
Kemuliaannya

Daripada Wathilah Ibn Al-Asqa’ <, beliau meriwayatkan bahawa
Rasulullah # bersabda:

“Jauhkanlah masjid-masjid kamu daripada kanak-kanak kamu,
orang-orang gila kamu, jual-beli kamu, pertelingkahan-
pertelingkahan kamu, kebingitan suara-suara kamu, perlaksanaan

hukum hudud kamu, dan hunusan pedang-pedang kamu.

Dan letakkanlah di pintu-pintunya tempat-tempat bersuci, dan

wangikanlah ia pada hari-hari Jumaat.”

T: (al-Bayhaqt (458H), 2000 - al-Sunan al-Kubra; al-Tabarant (360H), -
al-Mu‘jam al-Kabir; al-Tabarani (360H), - Musnad al-Shamiyyin; Ibn
‘Asakir (571H), 1998 - Tarikh Dimashg; Ibn Majah (273H), 2010 - Sunan
Ibn Majah) dan lain-lain. S: Mwadh Ibn Jabal «, Abu Umamah al-Bahili
4 dan Abu al-Darda’ .

*(al-Shawkani (1250H), - al-Fawa'id al-Majmu'ah fi al-Ahadith al-
Mawdu'ah), No. 62 dan beliau berkata: ( 4 355 law apliall & izl J6

*Imam Ibnu Hajar al-‘Asgalani meriwayatkan hadith ini dari Muadh Bin

Jabal < di dalam al-Matalib al-‘Aliyah bi Zawa’id al-Masanid al-
Thamaniyah, No. 1458 dan beliau berkata: ( %13y & 531 2 Gty 4155 1385 L8
S B Gl Ghlgy Bl gl o3I o s e Sals Wy il aag 33 3 18 (J S

o\.auj 4.0)3 \.hjjaé \Ajjor cﬂ.w’ﬂ\ U:' 3\.15\3 u.\r uﬁ rﬂ\ ‘_g G‘J"H‘ﬁ Mr\ﬁ U'" o\jﬂ)

Imam Al-Sakhawi memberikan komentar yang agak panjang
berkenaan hadith ini di dalam “Al-Maqasid al-Hasanah fi bayan
kathir min al-ahadith al-mushtahirah ‘ala al-Alsinah”. Secara
umumnya ia adalah hadith yang da’if pada sanadnya, dan mempunyai
shawahid yang juga da’if, namun maknanya boleh diperkuatkan oleh

beberapa hadith yang lain di dalam bab yang sama. (ale! 4 5)

Komentar Al-Hafiz Al-Sakhawi

M‘é-’qﬁw‘jwb Sl 3 Gladall e sl 4 S5 cchnd oy -

Figh: Menurut fatwa Dar al-Ifta’ al-Misriyyah, hukum membawa
kanak-kanak yang memuyyiz ke masjid adalah digalakkan
berdasarkan beberapa hadith Rasulullah % bagi mendidik mereka
untuk bersolat dan membiasakan diri mereka di dalam suasana yang

baik di masjid. Namun begitu, ia boleh menjadi makruh dan dilarang

bagi kanak-kanak yang dijangka boleh mengganggu ketenteraman
orang-orang yang bersolat dan beribadah di masjid. [Tambahan
penulis: Jika diyakini bahawa kanak-kanak tersebut akan
mengganggu orang-orang yang beribadah di masjid atau
mengotorkan masjid atau merosakkan harta benda masjid, maka ia
boleh menjadi haram]. (alei 4 ).

Penulis meletakkan teks fatwa Dar al-Ifta’ al-Misriyyah tersebut

secara penuh di Lampiran.

Hadith 36: Wanita Yang Masuk Ke Syurga Kerana
Membersihkan Dan Membuang Kekotoran Dari
Masjid

Daripada ‘Abdullah Bin ‘Abbas «, beliau meriwayatkan bahawa:

“Sesungguhnya pernah ada seorang wanita yang [menjadi
kebiasaannya] mengutip kotoran-kotoran kecil di dalam masjid
dan membuangnya, kemudian dia meninggal dunia, dan
pengkebumiannya itu tidak diberitahu kepada Nabi 4. Baginda
Nabi % pun bersabda: Jika salah seorang daripada kamu

meninggal dunia, maka beritahulah kepadaku [lalu para sahabat ¢
memberitahu tentang kewafatan wanita tersebut].

[Baginda # pun pergi kuburnya] dan melakukan solat [jenazah] ke
atasnya dan kemudian Baginda # bersabda: Sesungguhnya aku
telah melihatnya [wanita tersebut] di dalam syurga lantaran
amalannya membuang kekotoran dari masjid.”

T: (al-Tabarant (36OH),w - al-Mu ‘jam al-Awsat), No. 8220 [Lafaz di atas]|
dan beliau berkata: (sl 4 338 &é 53 8 Y1 Sul o3 (Kot o2 Eussadt 136 535 )

& (al-Tabarani (360H), - al-Mu'jam al-Kabir), No. 11607 [Lafaz dan
sanad yang sama|.

*(al-Haythami (807H), 1994 - Majma‘ al-Zawa’id wa Manba“ al-
Fawa’id), No. 1957 dan beliau berkata: ( :sidi o215 & J85 S0 & L0 d1gs
e G $35 — ol e i Jo - b U5t st 38 B9 badd E3E  pisged 26350
Lo ad oo o B3 canall J\.’) w\ S J\w Codsdl 536 6 w\ 13 5

36.1: Rasulullah % Melakukan Solat Jenazah Di
Kubur Seorang Wanita Berkulit Gelap Yang Sering
Membersihkan Masjid

Daripada Abu Hurayrah «, beliau meriwayatkan bahawa:

“Sesungguhnya pernah ada seorang wanita berkulit gelap yang
sering menyapu/membersihkan Masjid [ Nabawi]. Maka [pada satu
ketika], Rasulullah % mendapatinya tidak ada di masjid setelah
beberapa hari, lalu Baginda # bertanya tentangnya. Kemudian,
Baginda % diberitahu bahawa wanita tersebut telah meninggal

dunia.

Baginda # bersabda: Mengapakah kamu tidak memberitahu daku
[tentang kewafatannya]?. Lalu Baginda % pergi ke kuburnya dan
menyembahyangkannya (melakukan solat jenazah di kuburnya).”

T: (Ibn Majah (273H), 2010 - Sunan Ibn Majah), No. 1527 [Lafaz di atas|:
Sanadnya sahih; (al-Bukhart (256H), 1999 - Sahih al-BukharT), No. 458,
460 & 1337; (Muslim (261H), 2006 - al-Jami‘ al-Sahth / Sahth Muslim),

No. 959; (Aba Dawud (275H), 2010 - Sunan Abt Dawud), No. 3203 dan
lain-lain. [Status: Sahih]

36.2: Rasulullah # Melakukan Solat Jenazah Di
Kubur Seorang Wanita Berkulit Gelap Yang Sering
Membersihkan Masjid

Daripada Abu Hurayrah £, beliau meriwayatkan bahawa:

“Sesungguhnya pernah ada seorang lelaki berkulit gelap atau
seorang wanita berkulit gelap yang sering membersihkan Masjid
[Nabawi]. Kemudian, beliau telah meninggal dunia. Rasulullah #
pun bertanya tentangnya, dan mereka memberitahu Baginda #:
Beliau telah wafat. Baginda # pun bersabda: Mengapakah kamu
semua tidak memberitahu daku tentang kewafatannya. Tunjukkan
daku kuburnya. [Setelah diberitahu], Rasulullah % pun pergi ke
kuburnya dan melakukan solat [jenazah] di kuburnya.”

T: (al-Bukhari (256H), 1999 - Sahih al-Bukhart), No. 458 [Lafaz di atas],
460 & 1337; (Muslim (261H), 2006 - al-Jami‘ al-Sahth / Sahth Muslim),
No. 959; (Abt Dawud (275H), 2010 - Sunan Abi Dawud), No. 3203; (Ibn

Majah (273H), 2010 - Sunan Ibn Majah), No. 1527 dan lain-lain. [Status:
Sahih]|

36.3: Ummu Mihjan ¥:: Pembersih Masjid Nabawi
Di dalam sebahagian riwayat, nama wanita yang terkenal kisahnya ini

sebagai pembersih Masjid Nabawi di zaman Rasulullah # ialah

Ummu Mihjan «s. Al-Imam al-Mundhiri menukilkan di dalam

kitabnya Al-Targhib wa al-Tarhib dengan berkata:

“Dan Abu al-Shaykh Al-Asbahani telah meriwayatkan [hadith]
daripada ‘Ubaydillah Ibn Marzugq, beliau berkata:

\ N\

Pernah ada seorang wanita di Madinah yang sering membersihkan
Masjid Nabawi. Lalu beliau telah meninggal dunia dan
kewafatannya itu tidak diketahui oleh Baginda Nabi .

Maka, pada satu ketika Rasulullah # lalu di kuburnya dan
bersabda: Kubur siapakah ini?. Mereka (para Sahabat &%) berkata:

Kubur Ummu Mihjan «:. Baginda # bersabda: Yang sering

membersihkan masjid itu?. Mereka (para Sahabat ¢%) berkata: Ya.

Maka Baginda # pun menyusun para Sahabat &% di dalam saf solat
dan melakukan solat [jenazah] di kuburnya.

Kemudian Baginda # bersabda [kepada Ummu Mihjan]: Apakah
amalan yang engkau dapati paling afdal?. Mereka (para Sahabat

t5) berkata: Wahai Rasulullah, adakah dia mendengarnya?.

Baginda #% bersabda: Kamu semua tidak lebih mendengar
berbandingnya. Setelah itu Baginda #% memberitahu bahawa
Ummu Mihjan menjawab pertanyaannya dengan berkata:

Menyapu/membersihkan masjid.”

79



R: (al-Mundhiri (656H), 1417H - al-Targhib wa al-Tarhib min al-Hadith
al-Sharif), No. 427 dan beliau berkata: (.3 143).
Hadith-hadith di dalam tajuk ini menunjukkan kemuliaan tugas Siak
masjid yang menjalankan fungsi utama bagi memastikan kebersihan

masjid.

Sebagai contoh, tugas-tugas Siak yang disebut di dalam Peraturan-
peraturan Masjid dan Surau (Negeri Selangor) 2017 [SEL.P.U
11/2017] adalah seperti berikut:

a) menjaga kebersihan seluruh kawasan meliputi dalam dan luar
masjid itu;

b) memastikan pintu masjid dibuka dan ditutup pada setiap hari;

c¢) memastikan ruang sembahyang, tempat wuduk, kolah, ruang
makan, bilik mesyuarat, bilik kuliah, bilik mandi dan tandas
sentiasa bersih;

d) memastikan alat kelengkapan sembahyang seperti tikar,
sejadah, kain saf, telekung, sentiasa tersedia, bersih, kemas dan
tersusun rapi;

e) memastikan aset dan inventori masjid dalam keadaan selamat;

f) memastikan suis dan kelengkapan elektrik dihidupkan dan
dimatikan selepas digunakan;

g) melaporkan apa-apa kejadian yang tidak diingini yang berlaku
di masjid itu kepada Nazir;

h) menghadiri tiap-tiap mesyuarat Jawatankuasa Kariah; dan

i) menerima dan mematuhi apa-apa arahan yang diberikan oleh

Majlis atau Nazir.

Berdasarkan hadith-hadith di atas, kita dapat membuat kesimpulan
bahawa menjaga kebersihan masjid seperti tugas seorang Siak adalah

amalan dan tugas yang dimuliakan oleh Rasulullah .

8o



Hadith 37: Larangan Membawa Bau Busuk
Walaupun Kesan Makanan Ke Masjid

Daripada Jabir Bin Abdullah w#, beliau meriwayatkan bahawa Nabi
4 bersabda:

“Barangsiapa yang makan bawang besar/merah, bawang putih dan
daun bawang [secara mentah sehingga mengeluarkan bau yang
kurang menyenangkan], maka janganlah dia mendekati (datang)
ke masjid kami ini. Sesungguhnya para malaikat itu merasa sakit
dengan apa yang dirasa sakitnya oleh anak Adam [lantaran bau
yang kurang menyenangkan].”

T: (al-Bukhari (256H), 1999 - Sahih al-Bukhari), No. 854, 855, 5452 &

7359; (Muslim (261H), 2006 - al-Jami* al-Sahth / Sahth Muslim), No. 566
[Lafaz di atas]| dan lain-lain. [Status: Sahih]

37.1: Jangan Mendekati Masjid Dengan Bau Yang
Kurang Menyenangkan Sehinggalah Ia Hilang

Daripada ‘Abdullah Bin ‘Umar %, beliau meriwayatkan bahawa

sesungguhnya Rasulullah # bersabda:

“Barangsiapa yang makan daripada pohon sayuran ini [secara
mentah], makan janganlah dia mendekati masjid kami sehinggalah
baunya itu hilang,” Baginda # maksudkan bawang putih.

T: (al-Bukhari (256H), 1999 - Sahih al-Bukhari), No. 853 & 4215;

(Muslim (261H), 2006 - al-Jami" al-Sahih / Sahth Muslim), No. 563 & 564
[Lafaz di atas] dan lain-lain. [Status: Sahih]

Hadith 38: Larangan Jual Beli Dan Mengiklankan
Barang Yang Hilang Di Masjid

Daripada Abu Hurayrah «, beliau meriwayatkan bahawa

sesungguhnya Rasulullah 4 bersabda:

“Apabila kamu melihat seseorang yang menjual atau membeli
[sesuatu] di dalam masjid, maka ucapkanlah: Semoga Allah tidak

menguntungkan perniagaanmu itu.

Dan apabila kamu melihat seseorang yang meninggikan suaranya
mencari barang yang hilang di dalamnya, maka ucapkanlah:
Semoga Allah tidak mengembalikannya kepadamu.”

T: (al-Tirmidhi (279H), - al-Jami‘ al-Kabir (Sunan al-Tirmidhi)), No. 132
dan beliau berkata: ( pls J.a\ e X s o Jadlly (g s Eas A o Euas
g B el AT sks ad (a3 5 Gty asT 105 ghs et B sy g A8
M\ & ¢71); (al-Darimi (255H), 2000 - Sunan al-Darimi), No. 1401,
(Ibn Khuzaymah (311H), - Sahih Ibn Khuzaymah), No. 1239; (al-Hakim

(405H), 1990 - al-Mustadrak ‘ala al-Sahthayn), No. 2276 dan beliau
berkata: (8354 33 ohiud £33 J& oo Euis- 108) dan lain-lain. [Status: Sahih li

ghayrih].

Figh: Majoriti ulama’ menyatakan bahawa jual-beli di dalam masjid -
sama ada barang tersebut ada (hadirah) dalam majlis akad atau tidak
ada dan hanya diberikan ciri-cirinya dalam majlis akad (gha’ibah
mawsufah) — adalah makruh (dari sudut hukum taklifi) tetapi sah

dan berlaku kesannya (dari sudut hukum wad’i).

38.1: Athar: ‘Ata’ Ibn Yasar Menegur Orang Yang
Melakukan Jual Beli Di Dalam Masjid Dengan
Hikmah

Imam Malik Bin Anas meriwayatkan di dalam Al-Muwatta’ bahawa:

“Sesungguhnya telah sampai kepadanya riwayat bahawa [Imam]
‘Ata’ Ibn Yasar itu, apabila ada orang yang melakukan jual-beli di
dalam masjid lalu berdekatannya, maka dia akan memanggilnya
dan bertanya: Apakah yang ada bersamamu? Dan apakah yang

kamu mahu?.

Maka sekiranya orang tersebut memberitahunya bahawa dia ingin
menjual barangnya itu, beliau berkata: Hendaklah engkau pergi ke

pasar dunia. Sesungguhnya [masjid] ini adalah pasar Akhirat.”

T: (Malik (179H), 1985 - al-Muwatta’), No. 92.

[Imam] ‘Ata’ Ibn Yasar ialah seorang ulama’ dan tokoh perawi hadith
Rasulullah #% yang thigah dari kalangan Tabi’in di Madinah. Beliau
banyak mengambil riwayat hadith daripada para Sahabat % dan

mengajar orang ramai di Masjid Nabawi. Beliau dilahirkan pada
tahun 29H pada era Khilafah Saidina ‘Uthman Ibn ‘Affan 4 dan wafat
pada tahun 103H ketika berumur 84 tahun.



TANDA AKHIR ZAMAN PADA MASJID

Hadith 39: Manusia Akan Bermegah-Megah Dengan
Perhiasan Masjid Di Akhir Zaman

:JE % L 5 s 1 52

(el § 2l Al 55 380003 5 Y))

Daripada Anas Bin Malik «, beliau meriwayatkan bahawa Nabi
bersabda:

“Tidak akan terjadinya Hari Kiamat sehinggalah orang ramai
saling-saling berbangga-bangga pada masjid [iaitu pada
perhiasannya tetapi masjid-masjid ini sepi dari pengimarahan dan

petunjuk].”

T: (Abt Dawud (275H), 2010 - Sunan Abi Dawud), No. 449 [Lafaz di
atas]; (al-Nasa‘1 (303H), 1986 - al-Sunan al-Sughra / al-Mujtaba min al-
Sunan), No. 689; (Ibn Majah (273H), 2010 - Sunan Ibn Majah), No. 739;
(al-Darimi (255H), 2000 - Sunan al-Darim1), No. 1408; (Ahmad (241H),
1995 - al-Musnad), No. 11971, 12064, 12128, 12991 & 13606 dan lain-lain.
[Status: Sahih]



Hadith 40: Orang Tidak Menjaga Adab Terhadap
Masjid Di Akhir Zaman

Daripada ‘Abdullah Ibn Mas’ud «, sesungguhnya beliau telah masuk
ke dalam masjid dan berkata: Rasulullah # bersabda:

“Sesungguhnya di antara tanda-tanda [dekatnya] Hari Kiamat
ialah apabila ada orang yang lalu di dalam masjid, sejauh panjang
dan lebarnya, namun dia tidak mengerjakan solat dua rakaat di

dalamnya.”

T: (al-Tabarant (360H), - al-Mu ‘jam al-Kabir), No. 9488.

*(al-Haytham1 (807H), 1994 - Majma‘ al-Zawa’id wa Manba“ al-
Fawa'id), No. 2039 dan beliau berkata: ( el Jiy i3 oS3 & ik o155

sghid o B K013y 4 el 3 el e e O Bp3 et o3 el T ).
40.1: Tidak Mengerjakan Solat Walaupun Memasuki
Masjid

Daripada Abdullah Bin Mas ‘ud <, beliau berkata: Rasulullah
bersabda:

“Sesungguhnya di antara tanda-tanda Kiamat adalah:

i. apabila seorang lelaki lalu di dalam masjid, namun dia

tidak mengerjakan dua rakaat solat di dalamnya; dan

ii. apabila seorang lelaki itu tidak memberi salam melainkan

kepada orang yang dia kenali; dan

iii. apabila budak-budak menjadikan orang tua sebagai

utusan/orang suruhan [bagi menunaikan keperluannya].”

T: (Ibn Khuzaymah (311H), - Sahth Ibn Khuzaymah), No. 1260.

40.2: Orang Tidak Menjaga Adab Terhadap Masjid
Di Akhir Zaman

Daripada Abdullah Bin Mas ‘ud <, beliau berkata: Rasulullah #
bersabda:
“Tidak akan berlakunya Hari Kiamat:

i. sehinggalah masjid-masjid dijadikan jalan-jalan/tempat
laluan [maknanya orang hanya lalu di dalam masjid tetapi

tidak melakukan solat di dalamnya]; dan

ii. sehinggalah apabila seseorang itu hanya memberi salam

kepada orang yang dia kenali sahaja; dan

iii. sehinggalah seorang isteri berniaga bersama suaminya; dan



iv. sehinggalah harga kuda dan [mahar] wanita menjadi mahal,
kemudian ia menjadi murah, dan ia tidak akan mahal

semula sehinggalah Hari Kiamat.”

T: (al-Hakim (405H), 1990 - al-Mustadrak ‘ala al-Sahthayn), No. 8699
dan beliau berkata: (854 33 SEbyl fmto Euus 115).

40.3: Athar Saidina ‘Abdullah Ibn Mas’ud &
SRR

“Beliau pernah bersama Masruq, dan [Saidina] ‘Abdullah Ibn
Mas’ud < berada di tengah-tengah mereka. Lalu datang seorang
lelaki Arab kampung seraya berkata: Al-Salam (Salam sejahtera)
buatmu, wahai Ibn Umm ‘Abd (‘Abdullah Ibn Mas’ud «). Maka
‘Abdullah Ibn Mas’ud < pun ketawa. Lelaki tersebut berkata:

Mengapa Tuan ketawa?.

Beliau pun berkata: Aku telah mendengar Rasulullah % bersabda:
Sesungguhya di antara tanda-tanda [dekatnya] Hari Kiamat ialah:
(i) Ucapan salam hanya diberikan kepada orang yang dikenali dan
(ii) apabila seorang lelaki lalu di dalam masjid (memasukinya), dia

kemudiannya tidak bersolat di dalamnya.”

T: (al-Tahawi (321H), - Mushkil al-Athar), No. 1591 [Lafaz di atas] dan
1592. Kedua-dua sanadnya adalah sahih.

PENUTUP

Sebenarnya di sana terdapat banyak lagi hadith Rasulullah
berkenaan kemuliaan masjid dan adab-adabnya yang tidak
dimuatkan di dalam buku ini. Semoga himpunan hadith yang ringkas
ini dapat menggambarkan kepada para pembaca betapa penting dan

mulianya institusi masjid dan pengimarahannya di dalam Islam.

Berdasarkan kajian kami - Kumpulan Penyelidik Model Imarah
Masjid MIMAS-USIM, secara asasnya masjid pada hari ini dilihat
dapat memainkan tiga peranan penting di dalam sesebuah komuniti

masyarakat Islam setempat iaitu:

1. Pusat Ilmu dan Ibadah
2. Pusat Sosial dan Kebajikan

3. Pusat Ekonomi Setempat

Gambarajah 1: Tiga Peranan Penting Masjid

Pusat

Dalam erti kata lain, walaupun pada asasnya masjid adalah institusi
ilmu dan ibadah, namun ia juga tidak mengabaikan peranannya
sebagai sebuah institusi kebajikan sosial dan institusi ekonomi,
khususnya sektor ijtima’i dan tabarru’. Keupayaan institusi masjid
dan surau dalam mendidik masyarakat Islam, menjaga kebajikan
masyarakat setempat dan menggembeling dana ijtima’i dan tabarru’
adalah di antara peranan penting yang dilakukan oleh kedua-dua
institusi ini secara berterusan. Berdasarkan data pihak JAKIM,
terdapat 6,368 buah masjid dan 17,640 surau di seluruh Malaysia
pada waktu ini.3 Ini menunjukkan potensi besar yang dimiliki oleh
institusi-institusi masjid dan surau sama ada dari sudut aset fizikal,

manfaat dan kewangan4.

Hubungan umat Islam dengan masjid dan surau adalah satu
hubungan yang istimewa serta berkekalan kemuliaan dan kesannya
sehingga Hari Kiamat. Segala pengorbanan dan sumbangan yang
ditaburkan oleh mereka dalam membangunkan institusi masjid dan
surau serta menggerakkannya dalam melaksanakan fungsinya pasti

tidak akan menjadi sesuatu yang sia-sia di sisi Allah.

Akhir kata dari penulis: “Masjid adalah Hati Ummah dan

Kekuatannya.”

Ne - & 5/"// 0 2o~ TGy~ 3/’ S 8, o8 Ly -

3 JAKIM. (2020). Statistik Masjid dan Surau Seluruh Negara Sehingga
09/02/2020. http://masjid.islam.gov.my .

4 Buku Kumpulan Penyelidik Model Imarah Masjid MIMAS, USIM bertajuk
“Pengurusan Kewangan Masjid: Model Imarah Masjid” boleh didapati di SINI.

Telah selasai penulisan ini dengan tawfiq dan limpah kurnia Allah 4.

Selawat dan salam buat junjungan kita dan penghulu sekalian Nabi

dan Rasul #=% - Saidina Muhammad #, ahli keluarga, para Sahabat ¢

serta pengikut Baginda # sehingga Hari Kiamat.

Dan segala pujian hanyalah bagi Allah, Tuhan Pencipta, Pemilik dan

Pentadbir seluruh alam.

“Penuntut Ilmu” — Dr. Abdullaah Jalil

Rhu Renggeh, Marang, Terengganu

Malam 27 Ramadan 1441 Hijrah, bersamaan 20 Mei 2020 Masihi.

